
Shkurtesat
TMR – Tryeza e Rrumbullakët për Menaxhimin e Rastit
MB – Mbrojtja e fëmijëve
PS/ZSHS – Punëtori Social / Zyrtar i Shërbimeve Sociale
QPS – Qendra për Punë Sociale
MR – Menaxhimi i Rastit
PSMF – Punëtori Social për Mbrojtje të Fëmijëve
DHBGJ – Dhuna e Bazuar në Gjini

Falënderim
Organizatat për të drejtat e fëmijëve, Mbrojtja për Fëmijë (Defence for children) - ECPAT nga 
Holanda dhe Terre des hommes Kosovë kanë bashkëpunuar, me mbështetjen financiare nga 
Ministria e Punëve të Jashtme të Holandës, me qëllimin që t’i ndihmojnë profesionistët në 
fushën e mbrojtjes së fëmijëve. Paraqitja e Protokollit të punës-bashkëpunimi ndërsektorial në 
mbrojtjen e fëmijëve do t’i kontribuojë në masë të madhe efikasitetit të të gjitha agjencive që 
punojnë në fushën e mbrojtjes së fëmijëve, duke qartësuar përgjegjësitë e agjencive të caktuara 
dhe veprimet që duhet të ndërmerren në mënyrë që të veprohet në interesin më të mirë të fëmijës. 
Prandaj, ky Protokoll pune u dedikohet profesionistëve të tanishëm të agjencive të ndryshme 
mandati i të cilëve është i lidhur me mbrojtjen e fëmijëve si dhe me ngritjen e kapaciteteve në këtë 
fushë, në mënyrë që shërbimet e ofruara të jenë cilësore dhe në pajtim me ligjet e aplikueshme 
në Kosovë si dhe me Konventën Ndërkombëtare për të Drejtat e Fëmijëve. 

Praktika më e mirë e shumë agjencive, duke pasur parasysh ligjet e aplikueshme në Kosovë, është 
krijuar me bashkimin e dijes dhe përvojës së ekspertëve vendorë dhe ekspertëve nga Holanda: 
Bajram Kelmendi – Udhëheqësi i Divizionit për Shërbime Sociale; Vebi Mujku – Drejtor i Qendrës 
për Punë Sociale - Komuna e Prishtinës; Shyqri Mehmeti – Drejtor i Qendrës për Punë Sociale-
Ferizaj; Gani Lluka – Drejtor Ekzekutiv i ASTRA-s; Lulzim Dragidella – Ligjërues dhe Udhëheqës 
i Departamentit për Punë Sociale, Universiteti i Prishtinës; Alketa Lasku – Zëvendës/Shefe e 
Delegacionit në vend, Tdh Kosovë; Naim Bilalli – Koordinator i Tryezës së Rrumbullakët për 
Menaxhim të Rastit, Tdh Kosovë; Visar Kryeziu – Koordinator i Njësitit për Mbrojtjen e Fëmijëve, 
Tdh Kosovë.

Një falënderim të veçantë ua kemi borxh ekspertëve në vijim nga Holanda: Myra ter Meulen, 
Ieta Polman dhe José Hermans dhe koordinatores së projektit Znj. Ytje Hokwerda – Mbrojtja 
për Fëmijë-ECPAT nga Holanda. Përveç kësaj, falënderojmë në mënyrë të veçantë eksperten 
ndërkombëtare për të drejtat e njeriut Znj. Stephanie Delaney për rishikimin teknik.

Protokolli i punës do të paraqesë vlerë shtesë jo vetëm për profesionistët e Kosovës por, po 
ashtu, për profesionistët e vendeve të tjera, duke pasur mundësinë të kenë qasje ‘online’ në faqen 
e internetit www.childhub.org, ku ky dokument është në dispozicion në gjuhën angleze, serbe 
dhe shqipe.

www.childhub.org

Hyrje
Praktikat më të mira dhe hulumtimi tregojnë se mënyra më e mirë për t’i mbrojtur fëmijët është 
kur agjencitë punojnë së bashku duke i ndarë informatat, duke marrë vendime të përbashkëta në 
interesin më të mirë të fëmijëve dhe, duke bashkëpunuar në veprime, për të përkrahur fëmijët dhe 
familjet e tyre. Kjo është kështu për shkak se, jetët e fëmijëve janë komplekse dhe një agjenci 
apo organizatë që punon në izolim, nuk mund ta mbajë shpresën se do t’i përmbushë nevojat e të 
gjithë fëmijëve. 

Ekzistojnë mënyra të ndryshme për ta përshkruar procesin e të punuarit së bashku:

•	 Puna apo bashkëpunimi ndërsektorial;
•	 Puna multidisiplinare / puna ekipore multidisiplinare dhe,
•	 Puna multisektoriale / puna ekipore multisektoriale.

Puna multidisiplinare kërkohet në Kosovë dhe janë përpiluar disa aspekte në kuadër të një 
rregulloreje të brendshme, nxjerrë sipas Ligjit 02/ l-17 për Shërbimet Sociale dhe Familjare (shih 
Shtojcën 1). 

Qëllimi i Protokollit
Ky protokoll përfshin punën multidisiplinare sipas Ligjit të tanishëm ekzistues dhe është në pajtim 
me praktikën e tanishme të përgjithshme në Kosovë. Paralelisht me përmirësimet e ligjit, do të 
paraqitet nevoja për rishikimin e këtij protokolli. Në formën e tij aktuale, ai duhet të konsiderohet 
si dokument pune, që i nënshtrohet shqyrtimit në pajtim me të gjitha agjencitë, të përfshira në 
punën e mbrojtjes së fëmijëve.

Protokolli është hartuar me qëllim të standardizimit, të unifikimit dhe të bashkërendimit të punës 
të të gjitha agjencive që janë duke punuar, apo që duhet të punojnë së bashku për t’i mbrojtur 
fëmijët. Ai përcakton pritjet dhe përgjegjësitë e agjencive, dhe, po ashtu, identifikon veprimet 
specifike që kërkohen, për shembull kur kërkohet një Tryezë e Rrumbullakët për Menaxhim të 
Rastit (TMR). 

Përveç kësaj, ky dokument përfshin informatat kryesore për t’i ndihmuar përfaqësuesit e 
agjencive të ndryshme që të kuptojnë dhe të punojnë në kuadër të një qasjeje multidisiplinare. 
Kjo është esenciale për ata, të cilët caktohen për të marrë pjesë në strukturat e krijuara zyrtare 
siç janë TMR-të.

Meqë ky protokoll ka të bëjë me punën e shumë agjencive dhe jo me menaxhimin e rastit, 
në të cilin rast puna multidisiplinare e paraqet vetëm një pjesë, ai nuk i mbulon të gjitha 
proceset e përfshira në menaxhimin e rastit, apo detajet për atë se si të aplikohen në secilën 
fazë. Megjithatë, ai shqyrton elementet e menaxhimit të rastit të cilat janë të rëndësishme 
për punën multidisiplinare dhe të cilat nevojitet t’i dinë punëtorët.

Terminologjia e Përdorur në Protokoll
Me qëllim të qartësimit dhe të lehtësimit të leximit të këtij dokumenti, janë përdorur termat vijues:

‘Abuzimi’ - Përdoret përgjithësisht edhe në kuptimin e vet më të gjerë për të përshkruar dëmin, 
dhe dëmin e mundshëm, nga i cili fëmijët mund të jenë në rrezik apo nga i cili janë duke vuajtur 
aktualisht.  Një përkufizim më i detajuar i abuzimit me fëmijë paraqitet në Seksionin 2.

‘Agjencia / agjencitë’ - Ndonjë organizatë dhe të gjitha organizatat apo ministritë dhe 
departamentet qeveritare. Kur është e nevojshme të dallohet një agjenci e veçantë, për shembull 
nëse diskutohen përgjegjësitë, përdoret ai emër i veçantë i agjencisë. 

‘Ndërsektorial’, ‘shumë agjenci’ dhe ‘multidisiplinar’ - Të gjitha përdoren ndërkëmbyeshëm, për 
ta nënkuptuar të njëjtën; agjencitë që punojnë së bashku për t’i mbrojtur fëmijët.

‘Punëtor/ punëtorë’ - Secili / të gjithë anëtarët e stafit apo vullnetarët që punojnë për një agjenci. 
Kjo nënkuptohet kur përmenden rolet e nevojshme specifike; përndryshe, duhet supozuar se 
shprehja vlen për të gjithë punëtorët.

Formati i Protokollit
Protokolli ndahet në dy pjesë kryesore:

Pjesa 1 - E merr në konsideratë përgjithësisht punën multidisiplinare në Kosovë, dhe, i shqyrton 
disa çështje kryesore në lidhje me mbrojtjen e fëmijëve, të cilat janë të nevojshme për ata që janë 
të përfshirë në punën multidisiplinare për mbrojtjen e fëmijëve.

Pjesa 2 - Shqyrton një mekanizëm specifik që lidhet me punën e shumë agjencive në Kosovë, 
Tryeza për Menaxhimin e Rastit, po ashtu e njohur si Grup Pune (Task Force).

Dokumentet përcjellëse dhe burimet e tjera janë përfshirë në Shtojcat. Një Fjalorth  gjithëpërfshirës 
mund të gjendet në fund të protokollit.

Parimet në të Cilat Bazohet Protokolli
Një numër i parimeve paraqesin bazën e praktikës më të mirë me fëmijë dhe familje, dhe bazohen 
në protokoll:

Interesat më të Mira të Fëmijëve

‘Interesat më të mira’ të fëmijëve duhet të jenë të një rëndësie primare në të gjitha vendimet dhe 
veprimet që ndërmerren dhe, për mënyrën me të cilën organizatat dhe agjencitë ndërveprojnë me 
fëmijët dhe familjet e tyre. Garantimi i interesave më të mira të fëmijëve nënkupton se nevojat e 
fëmijëve janë plotësuar dhe mirëqenia e tyre është prioritet. Të gjitha vendimet e marra duhen të 
udhëheqen nga kjo. Përkushtimi për t’i respektuar dhe për t’i realizuar të drejtat e fëmijëve, është 
më kryesori gjatë marrjes së vendimeve rreth interesave më të mira të fëmijëve, siç parashihet 
në Konventën e Organizatës së Kombeve të Bashkuara për të Drejtat e Fëmijëve, 1989.

Mos Bëj Dëm / Më Pak Dëm

Veprimet dhe intervenimet që kanë për qëllim t’i mbështesin fëmijët (dhe familjet e tyre), nuk 
duhet t’i ekspozojnë ata para një dëmi tjetër. Duhet pasur kujdes që të sigurohet se asnjë dë nuk 
u shkaktohet fëmijëve apo familjeve të tyre si rezultat i sjelljes së stafit, të vendimeve të marra 
apo të veprimeve të ndërmarra. Duhet pasur po ashtu kujdes që të sigurohet se asnjë dëm nuk 
u shkaktohet fëmijëve apo familjeve si rezultat i mbledhjes, ruajtjes apo ndarjes së informatave 
të tyre. Nëse nuk ka kujdes, kjo mund ta ekspozojë një fëmijë apo familjen e tij/ të saj në dëm të 
mëtejmë, siç janë aktet e hakmarrjes apo të dhunës.

Ndërsa qëllimi gjithmonë duhet të jetë që të mos shkaktohet dëm, shpesh nuk ka një zgjidhje të 
mundshme “ideale” për mbrojtjen e fëmijëve, por më parë një varg zgjedhjesh më pak apo më 
shumë të pranueshme, të cilat mund të kenë ndikim negativ te fëmijët. Për shembull, vendimi për 
t’i larguar fëmijët nga shtëpia, sepse nuk është e sigurt për ta të qëndrojnë, do të ketë pasoja 
negative te fëmijët, megjithëse ai mund të jetë në interesin e tyre më të mirë duke e vënë në 
balancë me qëndrimin në shtëpi që mund të jetë më i rrezikshëm.

Mosdiskriminimi

Fëmijët dhe familjet e tyre nuk duhet të diskriminohen (të trajtohen keq apo t’u refuzohen 
shërbimet) për shkak të karakteristikave të tyre individuale apo të grupit që ata i takojnë (psh. 
gjinisë, moshës, situatës socio-ekonomike, racës, religjionit, etnisë, paaftësisë, orientimit 
seksual apo identitetit gjinor). 

Pajtimi Duke Qenë i Informuar

Në të gjitha rrethanat, pajtimi duhet kërkuar nga fëmijët dhe familjet e tyre apo nga përkujdesësit 
para ofrimit të shërbimeve. Për të siguruar pajtim duke qenë i informuar, nënkupton që fëmijëve 
dhe familjeve të tyre duhet t’u sqarohet, në mënyrën që ata të mund t’i kuptojnë, shërbimet dhe 
opsionet në dispozicion, rreziqet e mundshme dhe përfitimet nga marrja e shërbimeve, informatat 
që do të mblidhen dhe si do të shfrytëzohen, dhe konfidencialiteti e kufizimet e tij. Duhet bërë 
përpjekje që të sigurohet se, madje edhe fëmijët më të vegjël janë konsultuar apo së paku u është 
sqaruar qartë se çfarë do të ndodhë.

Në rastet e mbrojtjes së fëmijëve, ku fëmijët janë në rrezik të lartë nëse familja apo fëmijët nuk 
janë të përgatitur të japin pajtimin për intervenim, mund të jetë e nevojshme të sigurohet se 
fëmijët janë mbrojtur madje kundër dëshirave të fëmijëve dhe familjeve të tyre. Kjo është në 
pajtim me këshillën ndërkombëtare për punë me fëmijët që janë në rrezik.

Pjesëmarrja Kuptimplote e Fëmijëve dhe e Familjeve

Fëmijët kanë të drejtë të marrin pjesë në vendime, të cilat ndikojnë në jetët e tyre dhe, dëshirat dhe 
ndjenjat e tyre, duhet të merren parasysh. Fëmijët dhe familjet duhen gjithmonë të konsultohen 
dhe të përfshihen në vendimmarrje.

Ndërtimi i Cilësive të Mira dhe i Resurseve Ekzistuese

Fëmijët dhe familjet nuk duhen konsideruar si viktima pasive, por si persona me cilësi dhe 
kapacitete të mira. Këto duhen të arrihen me qëllimin që të sigurohet se personave u jepet 
mundësia të ndikojnë në ndryshimin e jetëve të tyre si një bazë për intervenim.

Ofrimi i Shërbimeve në Mënyrat që Paraqesin Ndjesi në Aspektin 
Kulturor

Përkrahja duhet të ofrohet në mënyrat që paraqesin ndjesi në aspektin kulturor - për shembull, 
duke e marrë parasysh se si komunitetet dhe familjet zakonisht e përkrahin njëra-tjetrën dhe 
përballen me vështirësi. Ekzistojnë mënyra të ndryshme të përkujdesjes për fëmijë, të cilat janë 
njëlloj të vlefshme, megjithatë kultura kurrë nuk duhet shfrytëzuar si një justifikim për abuzim.

Vendimet e Bazuara në Zhvillim të Fëmijëve dhe Dëshmi

Vendimet e marra duhen të bazohen në zhvillim të fëmijëve dhe në dëshmi, e jo në besimet 
personale dhe në paragjykimet e punëtorëve.

Bashkëpunimi dhe Bashkërendimi Ndërmjet Agjencive

Rezultate më të mira me fëmijët arrihen nëse organizatat dhe agjencitë punojnë së bashku. Madje 
kur edhe vetëm një agjenci punon në një rast, vendimet lidhur me shqetësimin për mbrojtjen e 
fëmijëve nuk duhen kurrë të merren nga një punëtor individual, por duhen të merren nga një grup/ 
në konsultim me një mbikëqyrës.  

Raportimi Obligativ

Të gjithë punëtorët duhet ta kenë të qartë se të gjitha shqetësimet në lidhje me mbrojtjen e 
fëmijëve duhen të raportohen brenda një organizate dhe se punëtorët individualë nuk mund të 
marrin vendim ta mbajnë informatën si private, kur kemi të bëjmë me mbrojtjen e fëmijëve. Kjo 
duhet të bëhet në pajtim me udhëzimet specifike të agjencisë, të cilat duhet t’i kenë të përpiluara 
të gjitha agjencitë që punojnë me fëmijë.

Organizatat Duhet të Jenë të Sigurta për Fëmijët

Organizatat dhe agjencitë që punojnë së bashku me fëmijë duhen t’i mbrojnë fëmijët. Kjo do të 
thotë që vetë organizatat e tyre duhet të sigurojnë se mënyra me të cilën ato funksionojnë, nuk i 
ekspozon fëmijët ndaj rrezikut apo dëmit. Për shembull, punëtorët duhet të jenë të trajnuar dhe të 
përkrahur si duhet, ashtu që ata të kenë mundësi t’i kryejnë detyrat e tyre. 

Pjesa I
Puna e Shumë Agjencive 
dhe Mbrojtja e Fëmijëve
Dimensionet e Punës Multidisiplinare
Përgjegjësitë e Përgjithshme e të Gjitha Agjencive

Në përgjithësi, të gjitha agjencitë duhet të punojnë së bashku për t’i mbrojtur fëmijët. Kjo përfshin:

•	 Identifikimin e fëmijëve, të cilët mund të jenë në rrezik apo janë në rrezik dhe, të cilët 
kanë nevojë për përkrahje.

•	 Referimin e rasteve për shqetësim te Qendra për Punë Sociale.

•	 Ndarjen e informatave në një mënyrë gjithëpërfshirëse dhe me kohë, ashtu që të 
lehtësohet vlerësimi për situatën e fëmijëve (shih gjithashtu seksionin për pajtimin dhe 
ndarjen e informatave).

•	 Pjesëmarrjen në takime bashkërenduese siç kërkohet. Për shembull, në raste me rrezik 
të mesëm dhe të lartë pjesëmarrja në Tryezat për Menaxhim të Rastit (TMR-të).

•	 Përkrahjen e çdo plani të zhvilluar për të përkrahur fëmijët dhe familjet e tyre, siç është 
ofrimi i shërbimeve që janë përcaktuar në plan.

•	 Ofrimin e informatave të freskëta për progresin.

Derisa padyshim marrëdhëniet e mira personale ndikojnë pozitivisht dhe e lehtësojnë punën 
multidisiplinare, nuk është kurrë e pranueshme që për konflikte personale të agjencisë apo për 
rivalitete, të ndikohet negativisht në punën e shumë agjencive, pasi kjo mund t’i lërë fëmijët pa 
përkrahje dhe të pambrojtur. Aty ku dinamikat e tilla që nuk ndihmojnë ekzistojnë brenda ekipeve 
me shumë agjenci, punëtorët e kanë për përgjegjësi t’ua raportojnë këtë menaxherëve të lartë, 
në mënyrë që të gjenden zgjidhje të duhura.

Lidhjet Ndërmjet Menaxhimit të Rastit & të 
Punës Multidisiplinare
Menaxhimi i rastit mund të përkufizohet si:

“Procesi i të siguruarit që një fëmijë i identifikuar i ka të plotësuara nevojat e tij apo të saj 
për përkujdesje, mbrojtje dhe përkrahje. Kjo është zakonisht përgjegjësi e një punëtori të 
caktuar social, i cili takohet me fëmijën, me familjen, apo me ndonjë kujdestar tjetër, dhe, 
me profesionistët e përfshirë në punën me fëmijë, me qëllim të vlerësimit, të planifikimit, të 
dhënies apo të referimit të fëmijës dhe/apo të familjes për shërbime, dhe, i cili monitoron 
dhe shqyrton progresin.’’1

Për ta ndihmuar këtë, krijohet zakonisht një sistem apo procedurë për menaxhim të rastit. Kjo 
paraqet një varg hapash apo procesesh, të cilat ndiqen në të gjitha rastet. Kjo përfshin detajet 
se kush dhe kur duhet të jetë i përfshirë, si dhe kornizat kohore për secilën fazë. Një sistem i tillë 
ndihmon për të siguruar konsekuencë në qasje, e cila është e nevojshme në mënyrë që të gjitha 
rastet të trajtohen njëlloj dhe në mënyrë të duhur, pa ndonjë vonesë të tepruar.

Një person, zakonisht një punëtor social, caktohet si “menaxher i rastit” dhe është përgjegjësi e 
tyre që të sigurohet se po zbatohet procesi i menaxhimit të rastit. Kjo përfshin bashkërendimin e 
veprimeve të agjencive të ndryshme të përfshira.

Puna multidisiplinare zakonisht paraqet një veçori lidhur me procedurat për menaxhim të rastit, 
me një kërkesë që agjencitë të punojnë së bashku.  

Hapat në Procesin e Menaxhimit të Rastit dhe Puna Multidisiplinare

Menaxhimi i rastit:

•	 Fokusohet në nevojat e fëmijëve individualë dhe të familjeve të tyre, duke siguruar se 
shqetësimet janë adresuar sistematikisht.

•	 Bëhet në pajtim me procesin e krijuar për menaxhim të rastit, në secilin rast përmes një 
varg hapash.

•	 Inkorporon pjesëmarrjen kuptimplote të fëmijëve dhe fuqizimin e familjes. 

•	 Përfshin bashkërendimin e shërbimeve dhe të përkrahjeve brenda një sistemi të 
ndërlidhur referimi, aty ku është e nevojshme, me qëllimin për t’i plotësuar tërësisht 
nevojat dhe për të shfrytëzuar burimet në maksimum.

•	 Siguron përgjegjësi përmes linjave të qarta të përgjegjësisë në çdo fazë të procesit. 

Fazat kryesore në procesin e menaxhimit të rastit, të cilat kanë të bëjnë me punën multidisiplinare, 
mund të ilustrohen në figurën 1:

1  Fjalorth për Mjetet e Rrjetit për Përkujdesje më të Mirë, Rrjeti për Përkujdesje më të Mirë, 2014.

•	 Agjencitë duhet t’i raportojnë menaxherit të rastit për 
progresin e tyre në zbatimin e planit, siç kërkohet.

•	 Për rastet me rrezik të ulët, ato agjenci të përmendura në 
plan dhe që punojnë me fëmijët, duhet të jenë të përfshira 
në shqyrtimin e planit për monitorim të progresit.

•	 Për rastet me rrezik të lartë dhe të mesëm TË GJITHA 
agjencitë duhet po ashtu të jenë të përfshira në takimet e 
TMR-së, për të shqyrtuar progresin.

•	 Agjencitë e përfshira në rast, duhet të konsultohen kur rasti 
mendohet të mbyllet, për të marrë qëndrimet dhe pajtimin e 
tyre.

•	 Agjencitë mund të vazhdojnë të punojnë me fëmijët dhe 
familjet e tyre, por nuk do të ketë rast të hapur për mbrojtjen 
e fëmijëve.  

•	 Në rastet me rrezik të mesëm dhe të lartë, vendimi për 
mbyllje duhet të arrihet me pajtimin e TË GJITHA agjencive 
në takimin e TMR-së.

•	 Në rastet me rrezik të mesëm dhe të lartë, agjencitë duhen 
të përfshihen në planifikim përmes TMR-së. 

•	 Për rastet me rrezik të ulët agjencitë duhet të konsultohen 
për aspektet e planit që janë përgjegjësi e tyre (psh. 
Departamenti i Arsimit duhet të jetë i përfshirë në vendimet 
për shkolla).

•	 Agjencitë duhet të kryejnë veprime që u janë caktuar atyre 
si pjesë e planit dhe në pajtim me planin.

•	 Agjencitë duhet menjëherë ta informojnë menaxherin e 
rastit, nëse ato nuk janë në gjendje të veprojnë në pajtim me 
planin, në mënyrë që të bëhen veprime alternative.

•	 Agjencitë i identifikojnë fëmijët, të cilët mund të jenë apo 
janë duke u abuzuar etj. dhe i referojnë te QPS-të.

•	 Referimet duhen bërë pa vonesë.
•	 Referimet duhen bërë duke e përdorur një format standard 

- shih Shtojcën 7.

•	 Agjencitë bashkëpunojnë duke ofruar informata siç 
kërkohet, ashtu që të kryhet vlerësimi.

•	 Informatat duhen të ndahen pa vonesë dhe duhen të jenë 
gjithëpërfshirëse e të plota.

Figura 1: Puna multidisiplinare dhe fazat kryesore të menaxhimit të rastit

Të Kuptuarit e Rrezikut dhe të Mbrojtjes
Me qëllim që të funksionojë efektivisht, nevojitet të kuptuarit e përbashkët lidhur me mbrojtjen e 
fëmijëve dhe abuzimin e fëmijëve, së bashku me një vlerësim të shkallëve të rrezikut. Agjencitë e 
ndryshme i përkufizojnë idetë dhe modelet e tilla në një varg mënyrash, zakonisht duke pasqyruar 
fokusin e tyre organizativ, vlerat dhe qasjet. Kështu që është e rëndësishme të sigurohet se ka 
marrëveshje të përbashkët në punën multidisiplinare.

Mbrojtja e fëmijëve ka të bëjë në mënyrë specifike me mbrojtjen e fëmijëve nga abuzimi, e jo siç 
është kuptuar dikur si mbrojtje e të drejtave të fëmijëve përgjithësisht.  Për shembull, shëndeti 
dhe arsimimi nuk konsiderohen zakonisht si çështje lidhur me mbrojtjen e fëmijëve megjithëse 
ato akoma kanë nevojë të trajtohen me qëllim të sigurimit se të drejtat e fëmijëve janë mbështetur 
dhe nevojat janë plotësuar.

Përkufizimi sipas LIGJIT PËR MBROJTJEN E FËMIJËS, Mbrojtja e fëmijës - nënkupton aktivitetit 
që ndërmerren për të mbrojtur fëmijët që janë duke vuajtur, ose ka të ngjarë të vuajnë nga një 
rrezik serioz si dhe çdo veprim që siguron fëmijën të jetojë në një familje apo mjedis tjetër të 
sigurt, ku mbrohet jeta dhe shëndeti dhe respektohen të drejtat e tij, ku sigurohet edukimi, arsimi 
dhe zhvillimi, duke i mbrojtur ata nga çfarëdo lloj dhune, shfrytëzimi, ndëshkimi trupor, keqtrajtimi, 
eksploatimi, lënia pas dore, abuzimi dhe shfrytëzimi, në çdo kontekst, përfshirë, por duke mos u 
kufizuar në rrëmbimin, shfrytëzimin seksual, trafikimin, punën e fëmijëve dhe praktikat e dëmshme 
tradicionale, si gjymtimi i organeve gjenitale, martesa e fëmijëve dhe abuzimi.

Përkufizimi i Abuzimit me Fëmijë
Kategoritë e Abuzimit

Njihen katër kategori kryesore të abuzimit:

Abuzimi Fizik: Ky përfshin goditjen, shtrëngimin, hedhjen, djegien 
apo përvëlimin, mbytjen në ujë, ngulfatjen apo shkaktimin e 
lëndimit tjetër fizik një fëmije. Lëndimi fizik mund të shkaktohet 
po ashtu kur një prind apo kujdestar fsheh simptomat, apo 
qëllimisht e bën këtë, e shëndetit të keq të fëmijës për të cilin 
përkujdeset.

Abuzimi Seksual: Përfshin detyrimin apo joshjen e një fëmije 
për të marrë pjesë në aktivitete seksuale, pavarësisht nga ajo 
nëse fëmija është i vetëdijshëm për atë se çfarë ndodh apo jep 
pëlqimin. Aktivitetet mund të përfshijnë kontaktin fizik, duke 
përfshirë aktet penetruese (p.sh. dhunimin) apo jopenetruese. 
Ato po ashtu mund të përfshijnë aktivitetet pa kontakt, siç janë 
përfshirja e fëmijëve në shikimin apo prodhimin e materialeve 
pornografike apo në shikimin e aktiviteteve seksuale ose 
inkurajimin e fëmijëve që të sillen në mënyra, të cilat seksualisht 
janë jo të duhura.

Abuzimi Emocional: Ky është keqtrajtimi i vazhdueshëm 
emocional i një fëmije, i tillë që të shkaktojë efekte të rënda dhe 
afatgjata në zhvillimin emocional të fëmijës. Ai mund të përfshijë 
të thënët fëmijëve se ata janë të pavlerë dhe të padashur, 
joadekuatë, dhe vlerësohen vetëm për aq sa ata i plotësojnë 
nevojat e personit tjetër. Ai po ashtu mund të përfshijë moshën 
apo pritjet jo të duhura në zhvillim që u caktohen fëmijëve apo 
shkaktimi i shpeshtë i frikës dhe i rrezikut ndaj fëmijëve ashtu që 
ata të ndihen të frikësuar dhe në rrezik. Disa shkallë të abuzimit 
emocional përfshihen në të gjitha llojet e keqtrajtimit të një 
fëmije megjithëse mund të ndodhin si të vetme.

Neglizhimi: Ky paraqet dështimin e vazhdueshëm për të 
plotësuar nevojat themelore dhe/ apo psikologjike të fëmijëve, 
ku prindi/ kujdestari ka kapacitet për ta bërë këtë e që ka të 
ngjarë të rezultojë me dëmtim serioz të zhvillimit fizik apo njohës 
të fëmijëve. Neglizhimi nuk përfshin situatat e varfërisë, ku një 
prind/ kujdestar nuk arrin t’ua plotësojë nevojat fëmijëve të tyre, 
por provon ta bëjë këtë.

LLojet e tjera të abuzimit zakonisht të njohura, sikur eksploatimi seksual për tregti, puna e 
fëmijëve, martesa e fëmijëve, trafikimi etj. janë manifestime komplekse të kombinimit të katër 
kategorive të lartpërmendura.  

Diskriminimi po ashtu shpesh përmendet si një formë e abuzimit. Në fakt është një faktor i 
cenueshmërisë pasi është efekti i diskriminimit që çon te abuzimi.

Abuzimi mund të bëhet nga të rriturit, por abuzues po ashtu mund të jetë një fëmijë (zakonisht më 
i vjetër apo më i fuqishëm). Në rastet e tilla shpesh përmendet frikësimi.

Informata të tjera mund të gjenden në Shtojcën 2, Manifestimet e abuzimit dhe në Fjalorth.

Indikatorët e Abuzimit të Mundshëm

Fëmijët shpesh nuk flasin drejtpërdrejt rreth abuzimit që ata mund ta kenë përjetuar - veçanërisht, 
ata të cilët janë shumë të rinj, kanë vështirësi në komunikim e të cilët po ashtu nuk dëgjohen (dhe 
nuk u besohet).

Të gjithë të rriturit duhet të jenë vigjilentë ndaj shenjave dhe simptomave që mund të tregojnë se 
abuzimi është apo ka qenë një veçori e jetës së fëmijëve. Në këtë fazë, nuk është e rëndësishme 
që stafi i agjencive të ketë ‘’dëshmi’’ se diçka ka ndodhur, por në vend të kësaj të alarmohet 
dhe të ngrihen shqetësimet e të bëhet një referim, në mënyrë që situata të mund të vlerësohet 
kujdesshëm.

Shih Shtojcën 3 për ‘Shenjat dhe simptomat e abuzimit’.

Rreziku & Cenueshmëria
Kur shqyrtohet abuzimi është po ashtu e rëndësishme të shqyrtohet shkalla e rrezikut. Kjo do të 
jetë e ndryshme varësisht nga lloji i rrezikut, rrethanat unike të cilat mund ta bëjnë fëmijën më 
shumë apo më pak të cenueshëm (sikur mosha dhe zhvillimi) dhe prania e faktorëve të cilët mund 
të jenë në gjendje ta mbrojnë fëmijën.  Rreziku mund të ndryshojë me kohën (p.sh. në aspektin 
afatshkurtër, afatmesëm dhe afatgjatë).  

Cenueshmëria dhe rreziku nuk janë e njëjta gjë megjithëse ato janë të lidhura ngushtë. 
Cenueshmëria ka të bëjë me faktorët fizikë, socialë, ekonomikë dhe ambientalë që e ngrenë 
ndjeshmërinë e fëmijëve për shqetësimet që kanë lidhje me mbrojtjen.

Faktorët që ndikojnë në shkallën e rrezikut

Lloji i rrezikut Cenueshmëritë Ndikimet mbrojtëse

Abuzimi i prindërve me 
substanca dhe alkool

Abuzimi familjar

Shkelësit e njohur apo të 
dyshuar për seks, shitësit e 
drogës, trafikantët

Neglizhimi i njohur i dyshuar

Sëmundja mentale

Rreziku ekonomik apo social

Armiqësia dhe/ apo mungesa 
e bashkëpunimit nga prindi 

Historia e shqetësimeve dhe 
situata ka ndryshuar pak apo 
aspak 

Familja nuk prioritizon 
nevojat e fëmijëve

Mosha

I lindur para kohe

Vështirësitë në të mësuar, 
paaftësitë

Paaftësitë fizike

Izolimi

Vështirësitë në komunikim

Ikja nga shtëpia

Çrregullim në sjellje

Problemet e shëndetit 
mendor

Abuzimi me substanca

Vetëlëndimi

Pjekuria emocionale

Zhvillim i arrirë emocional 

Shkathtësi të dëshmuara për 
siguri personale

Vetëbesim i fortë

Aftësi e dëshmuar për të marrë 
veten dhe afeksion i fortë 

Të rriturit mbrojtës dhe/ apo 
kolegët e identifikuar

Kapaciteti i dëshmuar i 
prindërve dhe pranimi i 
qëndrueshëm i nevojës për 
ndryshim, për t’i mbrojtur 
fëmijët

Rrjetet e forta sociale 

Shkalla e intervenimit dhe e përkrahjes së kërkuar do të varet nga kombinimi unik i rrezikut, 
cenueshmërisë dhe ndikimeve mbrojtëse, siç janë treguar në figurën 2:

FAKTORËT MBROJTËS

Masat e Detyrueshme/
Kontrolli i Lartë i Largimit

Mirëqenia e Fëmijëve
dhe Përkrahja Familjare

Monitorimi i Rregullt i 
Planit

për Mbrojtjen e Fëmijëve/ 
Shqyrtimi

Nuk ka Intervenim

RREZIK I ULËT

RREZIK I LARTË

Cenueshmëria e Lartë Cenueshmëria e Ulët

Figura 2: Dimensionet e intervenimit

Shkallët e Rrezikut
Siç është përmendur në seksionin e mëparshëm, shkalla individuale e rrezikut të cilit i ekspozohet 
një fëmijë përcaktohet nga një kombinim i faktorëve. Këto specifika janë të rëndësishme për 
t’u ditur dhe kuptuar me qëllim që, nëse është e nevojshme, të intervenohet në mënyrën më të 
duhur dhe më të dobishme. Megjithatë, për qëllime praktike, me qëllim që të jemi në gjendje 
t’i menaxhojmë rastet në mënyrë sistematike dhe të punojmë së bashku si një ekip i përbërë 
prej shumë agjencish, është e dobishme që të jemi në gjendje ta identifikojmë gjerësisht dhe ta 
kategorizojmë shkallën e rrezikut.

•	 Fëmijët në rrezik të ulët - Shtëpia është e sigurt për fëmijët. Megjithatë, ekzistojnë 
shqetësime rreth mundësisë që fëmijët të jenë në rrezik, nëse nuk ofrohen shërbimet që 
shmangin nevojën për intervenim mbrojtës.

•	 Fëmijët në rrezik të mesëm - Një fëmijë ka të ngjarë të pësojë një shkallë dëmi, nëse ai 
apo ajo mbetet në shtëpi pa plan efektiv për intervenim mbrojtës. Intervenimi garantohet. 
Megjithatë, nuk ka asnjë dëshmi se fëmija është në rrezik të afërt nga lëndimi serioz apo 
vdekja.

•	 Fëmijët në rrezik të lartë - Një fëmijë ka të ngjarë të dëmtohet apo të lëndohet seriozisht, 
t’i nënshtrohet abuzimit të menjëhershëm apo të vazhdueshëm seksual apo të paaftësohet 
përhershëm, të trafikohet apo të vdesë nëse lihet në kushtet e tanishme të tij/ të saj pa 
intervenim mbrojtës.



18Kosovë - Protokoll Pune: Puna Ndërsektoriale në Mbrojtje të Fëmijëve

Korniza për Analizë të Rrezikut

Tabela në vijim paraqet udhëzime për vlerësimin e shkallës së rrezikut. Shkalla e përgjithshme e 
rrezikut duhet të jetë më e larta, siç tregohet në tabelë.

Fëmijët e pashoqëruar gjithmonë konsiderohen si raste me rrezik të lartë derisa të sigurohet 
akomodim i sigurt për ta dhe të ofrohet në dispozicion të tyre përkrahje e duhur dhe e vazhdueshme.
Pasi të jetë vlerësuar tërësisht situata e fëmijëve, burimet e ndryshme të rrezikut duhet të 
identifikohen dhe të trajtohen në Planin për Përkujdesje.

Korniza për analizë të rrezikut

Faktorët që ndikojnë Rreziku i ulët Rreziku i mesëm Rreziku i lartë

Mosha e fëmijës dhe 
kapaciteti mbrojtës

Fëmija është mbi 
10 vjeç; fëmija nuk 
ka nevojë apo ka 
nevojë minimale 
për përkujdesje dhe 
përkrahje të një të 
rrituri me qëllim të 
mbrojtjes së vetvetes 
(për shembull, duke 
qenë në gjendje për 
t’i njohur dhe për t’i 
shmangur situatat 
e rrezikut). Nuk ka 
paaftësi fizike apo në 
zhvillim

Fëmija 5-9 vjeç; 
fëmija i çdo moshe, 
i cili ka nevojë për 
ndihmën e një të 
rrituri me qëllim 
të mbrojtjes apo 
të përkujdesjes 
për veten; fëmija i 
mbyllur në vetvete; 
ka sëmundje të lehtë, 
çrregullim njohës/ 
fizik; ka paaftësi të 
shkallës së ulët apo 
mesatare në zhvillim

Fëmija është 5 vjeç 
apo më pak; fëmija 
i çdo moshe i cili 
tërësisht varet nga 
përkujdesja dhe 
mbrojtja e një të 
rrituri; fëmija me 
sëmundje të rëndë, 
me paaftësi njohëse 
apo paaftësi  të 
mëdha në zhvillim. 
Fëmija me probleme 
të mëdha në sjellje

Shkalla e abuzimit 
fizik/ seksual

Nuk ka lëndim apo 
vetëm lëndim i 
lehtë; nuk ka nevojë 
të marrë trajtim 
mjekësor; nuk ka 
ndikim të dallueshëm 
në fëmijën; incident i 
izoluar

Lëndim i lehtë 
fizik apo lëndime 
të pasqaruara; ka 
nevojë për ndihmë 
mjekësore apo 
diagnozë; ka një 
histori të disiplinës 
së rreptë, abuzimi 
seksual pa kontakt

Ka nevojë të shkojë 
në spital apo të 
qëndrojë në spital; 
familja e ka një 
histori të një disipline 
ekstreme apo ka një 
histori të ngacmimit 
seksual; kontakti 
seksual ndërmjet të 
rriturit dhe fëmijës

Vendi i lëndimit Gjunjë, duar apo 
vithe Trung të trupit Kokë, fytyrë apo 

organe riprodhuese

Shkalla e 
neglizhencës

Nuk ka ndikim të 
dallueshëm në 
fëmijën; incident i 
izoluar

Ka shqetësim se 
kujdestari nuk mund 
t’ia plotësojë nevojat 
më elementare 
mjekësore, e për 
ushqim dhe strehim 
madje edhe nëse 
kanë burime për ta 
bërë këtë; herë pas 
here e lë fëmijën pa 
mbikëqyrje

Kujdestari nuk 
është i gatshëm t’ia 
plotësojë fëmijës 
nevojat mjekësore/ 
për ushqim dhe 
strehim; fëmija 
shpesh lihet pa 
mbikëqyrje (shkalla 
e kësaj varet nga 
mosha e fëmijës)

Faktorët që ndikojnë Rreziku i ulët Rreziku i mesëm Rreziku i lartë

Historia e abuzimit/ 
e neglizhimit të 
mëhershëm

Nuk ka histori të 
abuzimit apo të 
neglizhimit

Raportet e 
mëparshme janë 
për shqetësim; janë 
pranuar shërbime 
mbrojtëse në të 
kaluarën

Nuk është e 
njohur; raportet e 
mëparshme tregojnë 
për abuzime të 
shumta dhe të rënda; 
abuzimi i mëparshëm 
pa asnjë shërbim të 
pranuar mbrojtës

Mundësia që 
abuzuesi ta 
kontaktojë fëmijën

Nuk ekziston - e ka 
lënë shtëpinë/ zonën 
dhe nuk mund ta 
kontaktojë fëmijën

Abuzuesi është 
akoma në shtëpi/ 
në zonë por nuk 
ka të rritur tjetër 
të pranishëm, i cili 
mund ta mbrojë 
fëmijën dhe fëmija 
nuk lihet vetëm

Abuzuesi jeton 
në shtëpi/ është i 
pranishëm në zonë 
dhe mund të ketë 
lehtësisht qasje te 
fëmija; s’ka mundësi 
të konfirmohet nëse 
të rriturit e tjerë kanë 
mundësi apo jo ta 
mbrojnë fëmijën

Kapaciteti fizik 
e emocional i 
kujdestarëve 
& shkathtësitë 
prindërore

Nuk ka dëmtim në 
aspektin intelektual 
apo fizik; pritje 
të arsyeshme të 
fëmijës; aftësi e plotë 
për t’i kontrolluar 
emocionet/ sjelljet e 
tij/ e saj; shkathtësi 
adekuate prindërore 
dhe pranim të 
përgjegjësive të tyre

Një shkallë e 
paaftësisë; ca 
kufizime njohëse; 
problem me 
shëndetin mendor, 
kjo kërkon planifikim, 
përkrahje dhe 
përkujdesje për 
fëmijët; cilësia 
e përkujdesjes 
jokonsistente 
apo shumë e 
vogël; përdorimi 
i substancave 
(psh. i drogës dhe 
i alkoolit) herë pas 
here interferojnë në 
aftësinë prindërore

Paaftësi e 
rëndë/ dëmtim i 
njohjes; pritje apo 
perceptime jorealiste 
rreth sjelljes së 
fëmijëve, shkathtësi 
të ulëta/ paaftësi 
prindërore; abuzim 
me substanca, të 
cilat shpesh e vënë 
në rrezik aftësinë 
prindërore

Disponueshmëria e 
kujdestarëve të tjerë 

Dikush është  i 
gatshëm dhe i aftë 
ta marrë përsipër 
rolin kryesor të 
kujdestarisë dhe, i 
cili është në gjendje 
të ofrojë përkrahje 
dhe stabilitet

Dikush në familje 
mund ta marrë 
rolin kryesor të 
kujdestarisë, por ata 
mund të mos jenë 
gjithmonë në shtëpi 
apo mund të marrin 
pjesë vetëm në 
takim për kërkesat 
për përkujdesje 
më elementare për 
fëmijët dhe nëse 
nevojitet përkrahje 
shtesë

Nuk ka të rritur të 
përshtatshëm për 
t’u përkujdesur për 
fëmijët - ose pse 
mungon dëshira/ 
aftësia  apo edhe 
mund të jetë rrezik

Faktorët që ndikojnë Rreziku i ulët Rreziku i mesëm Rreziku i lartë

Sistemet për 
përkrahje të 
familjes/ të 
komunitetit

Anëtarët e familjes, 
fqinjët apo miqtë 
premtojnë t’u 
ofrojnë përkrahje 
fëmijëve; familja 
është e përfshirë 
në aktivitetet e 
komunitetit

Anëtarët e familjes, 
fqinjët apo miqtë 
mund të ofrojnë ca 
përkrahje por kjo 
është e kufizuar

Nuk ka përkrahje 
nga familja apo 
komuniteti; 
familja dhe miqtë 
i kontribuojnë 
problemit; familja 
jeton në një zonë 
të largët dhe e 
izoluar; familja nuk 
ka telefon apo mjete 
komunikimi

Ambienti i jetës 
familjare

Shtëpia është e 
pastër dhe nuk ka 
asnjë/ ca rreziqe 
për sigurinë apo 
shëndetin

Ka mbeturina dhe 
materiale të tjera 
të papastra; nuk 
ka ujë/ energji 
elektrike; Familja 
jeton në strehim të 
përkohshëm/ jostabil

Familja jeton në 
një vend të largët 
apo në strehim të 
papërshtatshëm

Stresi në familje/ 
faktorët e tjerë të 
rrezikut

Familje stabile, punë 
dhe të ardhura; 
marrëdhënie të 
ngushta me të 
afërmit 

Shtatzëni apo 
foshnjë e sapolindur; 
nuk ka mjaft të 
ardhura apo ushqim 
në dispozicion; 
familjes i mungojnë 
shkathtësitë për 
menaxhim të 
shtëpisë; ka konflikt 
në marrëdhëniet me 
të afërmit

Bashkëshorti/ ja ka 
vdekur/ është larguar 
apo ka ndryshim të 
kohës së fundit në 
statusin martesor; 
konflikt martesor; 
dhunë në familje

Stresi në familje/ 
faktorët e tjerë të 
rrezikut

Familje stabile, punë 
dhe të ardhura; 
marrëdhënie të 
ngushta me të 
afërmit/ komunitetin 
që jeton në afërsi

Shtatzëni apo 
foshnjë e sapolindur; 
nuk ka mjaft të 
ardhura apo ushqim 
në dispozicion; 
familjes i mungojnë 
shkathtësitë për 
menaxhim të 
shtëpisë; ka konflikt 
në marrëdhëniet 
me të afërmit; 
fëmija në rrezik të 
eksploatohet, duke 
përfshirë punën 
familjare, trafikimin 
dhe martesën e 
fëmijëve

Bashkëshorti/ ja ka 
vdekur/ është larguar 
apo ka ndryshim të 
kohës së fundit në 
statusin martesor; 
konflikt martesor; 
dhunë në familje; 
fëmija në rrezik të 
eksploatohet, duke 
përfshirë punën 
familjare, apo 
është trafikuar apo 
martuar.

Indikatorët e Mirëqenies
Për mbrojtjen e fëmijëve, e një rëndësie qendrore për t’u marrë në konsideratë është mirëqenia e 
tyre dhe shkalla nga e cila ata janë prekur apo mund të preken. 

Pesë indikatorë të mirëqenies janë treguar si fusha në të cilat fëmijët dhe të rinjtë kanë nevojë të 
bëjnë përparim, me qëllim që ta kenë më mirë tani dhe në të ardhmen:  

1. Siguria - I mbrojtur nga abuzimi, neglizhimi apo lëndimi në shtëpi, në shkollë dhe në 
komunitet.

2. Shëndeti - Ekzistenca e standardeve më të larta të arritshme të shëndetit fizik dhe mendor, 
qasje në përkujdesje të përshtatshme shëndetësore dhe përkrahje për të mësuar që të 
bëhen zgjedhje të shëndetshme dhe të sigurta.  

 
3. Arritshmëria - Të aftë për të pasur qasje në arsim dhe të jenë të përkrahur e të udhëhequr 

në të mësuarit e tyre dhe në zhvillimin e shkathtësive të tyre, të besimit dhe të vetëbesimit 
në shtëpi, në shkollë dhe në komunitet. Kjo përfshin ekzistencën e mundësive për të 
marrë pjesë në aktivitete siç janë: loja, rekreacioni dhe sporti, të cilat i kontribuojnë 
rritjes dhe zhvillimit të shëndetshëm, të dyja në shtëpi dhe në komunitet.

4. Përkujdesja - Ekzistenca e një vendi të sigurt dhe të dashur për të jetuar, në një ambient 
familjar me ndihmë shtesë nëse nevojitet apo, ku kjo nuk është e mundshme, në një 
ambient me përkujdesje të përshtatshme siç është një vendstrehim apo institucion.

5. Përfshirja - Ndihma për të tejkaluar pabarazitë sociale, edukative, fizike dhe ekonomike 
dhe të pranuarit si pjesë e komunitetit, në të cilin ata jetojnë dhe mësojnë. Kjo përfshin 
ekzistencën e mendimeve dhe të qëndrimeve dhe marrjen parasysh të tyre.

Për të përcaktuar shkallën në të cilën plotësohen standardet e mirëqenies, e cila është një element 
i rëndësishëm kur bëhen planet për përkujdesje, është e rëndësishme të merren parasysh nevojat 
e fëmijëve pasi fëmijët e moshave të ndryshme kanë nevoja të ndryshme. Shtojca 4 përshkruan 
fazat zhvillimore normale (p.sh. zhvillimi që pritet të arrihet sipas secilës moshë).

Përfshirja e Fëmijëve dhe e Prindërve
Pavarësisht nga faktori i rëndësishëm për t’u marrë në konsideratë që fëmijët kanë të drejtë të 
marrin pjesë në vendimet të cilat kanë ndikim në jetët e tyre (neni 12, Konventa e OKB-së për të 
Drejtat e Fëmijëve), një qasje e hapur dhe transparente që përfshin aktivisht fëmijët dhe familjet 
është e dobishme, sepse:

•	 Prindërit dhe fëmijët shpesh janë të vetëdijshëm për atë çfarë ata kanë nevojë. Prindërit 
dhe fëmijët vetë mund të jenë të parët që pranojnë se ekziston një rrezik i rëndësishëm 
për mirëqenien e fëmijëve.

•	 Fëmijët krijojnë lidhje me ata që përkujdesen për ta. Madje edhe kur lidhjet e forta 
ndryshohen nga trauma, mosfunksionimi apo abuzimi, këto lidhje vazhdojnë të paraqesin 
një shkallë të sigurisë për fëmijët.

•	 Jo të gjithë prindërit dhe kujdestarët pranojnë ndihmën profesionale apo punojnë në 
partneritet për t’i mbrojtur fëmijët. Prandaj, është shumë e rëndësishme të vlerësohet 
efektiviteti i ndonjë intervenimi për të siguruar se çdo partneritet ‘i qartë’ aktualisht 
rezulton me ndryshim. 

•	 Fëmijët dhe familjet duhet ta kuptojnë se pse ndarja e informatave me profesionistët 
është e nevojshme; ata mund t’i ndihmojnë profesionistët të dallojnë se cila informatë 
është e rëndësishme.

Madje edhe në rastet ku është i nevojshëm veprimi i detyrueshëm, hulumtimi ka treguar se 
rezultatet e fëmijëve janë më të mira duke punuar në bashkëpunim me familjet.

Fëmijëve dhe familjeve u duhen dhënë informata në format që mund të kuptohen, siç është 
zhargoni i lirë dhe në një gjuhë që është e përshtatshme për moshën dhe zhvillimin e fëmijëve. 
Proceset duhen të dizajnohen që t’u lejojnë fëmijëve dhe familjeve të marrin pjesë. Për shembull, 
ftesa për familjet që të marrin pjesë në takime, të cilat mbahen në dhoma të konferencave, mund 
të jetë frikësuese apo të kërkuarit që fëmijët të marrin pjesë në një takim me shumë të rritur që 
nuk i kanë takuar më herët, mund të jetë dërrmuese. Nëse kjo është e pashmangshme, atëherë 
duhet pasur kujdes të përgatiten fëmijët dhe prindërit e tyre/ kujdestarët paraprakisht në mënyrë 
që ata të dinë çfarë të presin.

Ku një fëmijë ka paaftësi, nuk duhet supozuar se fëmija nuk ka kapacitet të marrë pjesë, megjithëse 
mënyrat speciale të komunikimit mund të jenë të nevojshme.

Konfidencialiteti
Pajtimi / Miratimi Duke Qenë i Informuar

Në përgjithësi, pajtimi mund të merret para se të përcillen informatat lidhur me fëmijët apo me 
familjet e tyre nga prindërit (dhe po ashtu fëmijët). Kjo përfshin bërjen e referimeve agjencive të 
tjera.

Pajtimi duke qenë i informuar është marrëveshje vullnetare e një individi i cili ka kapacitet të 
pajtohet dhe i cili bën zgjedhje të lirë duke qenë i informuar. Në të gjitha rrethanat, pajtimi duhet 
kërkuar nga fëmijët dhe kujdestarët e tyre, para ofrimit të shërbimeve apo bërjes së referimit. 

Miratimi duke qenë i informuar është gatishmëria e shprehur për të marrë pjesë në shërbime 
apo për të ofruar informata. Për fëmijët më të rinj, të cilët sipas natyrës janë tepër të rinj të japin 
pajtim duke qenë të informuar por mjaftueshëm të rritur për të kuptuar dhe për t’u pajtuar për të 
marrë pjesë, duhet të kërkohet miratimi i fëmijëve duke qenë të informuar. 

Në rrethana të veçanta, informatat mund të ndahen përkundrejt dëshirave të prindërve dhe të 
fëmijëve nëse konsiderohet se është në interesin e tyre më të mirë për ta bërë këtë. Arsyet për 
ta bërë këtë duhen sqaruar kujdesshëm. Nuk ka një varg rregullash për zbulimin e informatave 
por informatat e përgjithshme duhen të ndahen kur fëmijët apo personat e tjerë janë në rrezik të 
lëndohen. Secili rast duhet shqyrtuar individualisht dhe vendimet për të zbuluar informata duhen 
marrë në lidhje me menaxhmentin e agjencisë.

Kur kërkohet pajtim/ miratim: 

•	 Procesi i pajtimit/ i miratimit duke qenë i informuar duhet të përfshijë sqarimin saktësisht 
për informatat që nevojiten të ndahen, si do të shfrytëzohen dhe nga kush. 

•	 Kjo duhet të bëhet në gjuhë dhe në forma të duhura, duke dhënë mundësinë për të bërë 
pyetje. 

•	 Madje edhe për fëmijët shumë të rinj (p.sh. nën moshën 5 vjeç), duhet bërë përpjekje të 
ndahen dhe të sqarohen informatat në një formë të duhur. 

•	 Fëmijëve dhe prindërve u duhet dhënë mundësinë ta theksojnë çdo informatë që ata nuk 
dëshirojnë t’ia zbulojnë ndonjë personi të veçantë.

•	 Preferohet që pajtimi të jepet në formë të shkruar.

Mbajtja e Dosjeve dhe Mbrojtja e të Dhënave

Për të gjitha rastet duhen mbajtur dosjet me shkrim. Dosjet duhen mbajtur në një ambient të 
sigurt dhe të jenë të qasshme vetëm për ata të cilët e kanë përgjegjësinë për mbrojtjen e fëmijëve. 
Ndërsa secila agjenci mund t’i mbajë dosjet e veta: duhet të ketë vetëm një dosje kryesore në 
secilën agjenci.

Secilit rast duhet t’i jepet një numër unik i ID-së, ashtu që të sigurohet konfidencialiteti kur 
diskutohet rasti me njerëz, përveç atyre që janë të përfshirë drejtpërdrejt në përkrahjen e 
fëmijëve dhe të familjeve të tyre. Kjo po ashtu, siguron që dosjet dhe rastet të mos përzihen.

Është e rëndësishme të mbahet mend se informatat për fëmijët u takojnë fëmijëve. Ata që i mbajnë 
informatat e bëjnë këtë në emrin e tyre dhe duhet t’i përdorin ato vetëm për interesin e tyre më 
të mirë. Agjencitë duhet të bëjnë marrëveshje, ashtu që fëmijët të mund t’i shohin informatat në 
dosje nëse e dëshirojnë këtë.

Udhëzimi vijues për të dhënat përkatësisht mbrojtjen e të dhënave bazohet në konceptin e 
konfidencialitetit, i cili është komponenti qendror i parimeve për interesin më të mirë dhe për 
pjesëmarrjen e fëmijëve2.

Konfidencialiteti nënkupton sigurimin se informatat e zbuluara nuk shfrytëzohen pa pajtimin e 
tyre apo kundër dëshirës së tyre dhe nuk ndahen me të tjerët pa lejen e tyre, përveç në rrethana 
të veçanta (p.sh. aty ku identifikohen shqetësime serioze për sigurinë). 

2 Këto parime përshkruhen në Konventën e Organizatës së Kombeve të Bashkuara për të Drejtat e Fëmijëve, dhe në Kartën 
Afrikane për të Drejtat dhe Mirëqenien e Fëmijëve. 

Mbrojtja e Përgjithshme e të Dhënave

•	 Informatat mund të ruhen apo të transmetohen verbalisht, në letër apo në mënyrë 
elektronike. 

•	 Kur u ofrohen informata agjencive të tjera, numri i ID-së duhet të shfrytëzohet ashtu që 
rreziqet që konfidencialiteti të humbet të jenë të kufizuara.

•	 Të dhënat e ndjeshme, sikur emrat etj., nuk duhet të përcillen me e-mail, përveç 
shfrytëzimit të sistemit të sigurt të enkriptuar me e-mail. Informatat nuk duhet të mbahen 
në laptopë apo pajisje të jashtme për ruajtje të të dhënave.

•	 Të gjitha agjencitë që mbajnë informata për fëmijët duhet të kenë një politikë të shkruar 
për mbrojtjen e të dhënave, e bazuar në parimin e konfidencialitetit. Një obligim për të 
mbështetur këtë politikë duhet të shkruhet në kontratat e stafit.

•	 I gjithë stafi i përfshirë në punë duhet të jetë i njohur me protokollet për mbrojtjen e të 
dhënave dhe implikimet për sigurinë nga të dhënat e ndjeshme. 

•	 Qasja në informata të fëmijëve duhet t’u kufizohet vetëm atyre që kanë nevojë ta dinë 
atë. Informatat duhen t’i përcillen vetëm një personi të caktuar për t’i pranuar ato, për 
qëllime të përcaktuara qartë, siç janë menaxheri i linjës apo agjencia partnere.

•	 Secili rast duhet të ruhet në dosjen e vet individuale (në letër apo në mënyrë elektronike), 
të klasifikohet qartas me kod të ID-së në pjesën e jashtme të dosjes. Emri i fëmijës nuk 
duhet të shfaqet në pjesën e jashtme të dosjes.

•	 Dosjet duhen të mbahen në një vend të sigurt dhe të jenë të qasshme vetëm për ata që 
janë përgjegjës për informata. Askujt tjetër nuk duhet ofruar qasje e pavarur pa leje. 

•	 Dhomat apo kompjuterët që përmbajnë informata në letër apo në formë elektronike, 
duhen të mbahen të mbyllura në mënyrë të sigurt kur ata që janë përgjegjës për informata 
nuk janë të pranishëm.  

•	 Dosjet për mbrojtjen e fëmijëve duhet të mbahen në bazën e të dhënave të Qendrës për 
Mbrojtje Sociale, në rast se fëmijët dëshirojnë t’i shohin ato tani apo si të rritur.

Pjesa II
Tryezat e Rrumbullakëta 
për Menaxhim të Rastit/ 
Grupet e Punës
Siç është përmendur më parë në këtë protokoll, një mekanizëm specifik i përfshirë në kuadër të 
punës multidisiplinare në rastet e mbrojtjes së fëmijëve është Tryeza për Menaxhim të Rastit 
(TMR), po ashtu e njohur me emrin Grup i Punës Task Force (T.F).

Në kuadër të ngritjes profesionale dhe të ndërtimit të kapaciteteve brenda TMR-së, secili pjesëtar 
i TMR-së duhet të marrë pjesë në trajnimet e dizajnuara për të ngritur cilësinë e shërbimeve që 
ofrohen nga TMR-ja dhe për funksionimin e TMR-së.

Përveç kësaj, agjencive që marrin pjesë në TMR u kërkohet të marrin pjesë dhe të angazhohen 
në aktivitete përkrahjeje për TMR-të dhe të lobojnë për të përkrahur procesin e TMR-ve. Për 
shembull, përmes takimeve me autoritete lokale dhe të nivelit qendror dhe në përgatitjen e 
broshurave/të fletëpalosjeve për rolin dhe aktivitetet e TMR-së. 

Qëllimi dhe Shfrytëzimi i TMR-ve

TMR-ja është një mekanizëm koordinues, i cili mbahet për të shqyrtuar rastet e mbrojtjes së 
fëmijëve ku shkalla e rrezikut është e rrezikut të mesëm apo të lartë.

Një TMR duhet të mbahet për çdo rast me rrezik të mesëm dhe të lartë. Takimet e TMR-së 
duhen të mbahen së paku 1 herë në periudhën 3-mujore edhe nëse nuk ka rast, mund të 
mbahen edhe më shpesh.

Mbajtja e TMR-ve të veçanta për secilin rast mundëson pjesëmarrjen e punëtorëve të cilët kanë 
njohuri për familjen në TMR. Megjithatë në praktikë, ku një numër i rasteve duhet të shqyrtohet 
dhe ka pak punëtorë dhe burime, do të ishte pragmatike të shqyrtohen disa raste në kuadër të 
një TMR-je. Kjo duhet të shmanget sa më shumë që të jetë e mundshme meqë kjo rrit rrezikun që 
konfidencialiteti do të humbasë joqëllimshëm. 

Thirrja e takimeve të përbashkëta kufizon mundësinë që fëmijët dhe familjet e tyre të marrin 
pjesë në TMR (në pajtim me parimet e protokollit). Kjo ndodh për shkak se është e vështirë për 
familjet ta shmangin të shikuarit me njëri-tjetrin derisa presin ta ndjekin takimin - përsëri një 
çështje për konfidencialitet. Duhet kujtuar se pritja për të ndjekur një takim dhe pastaj ftesa për 

të marrë pjesë kur takimi tanimë është në sesion mund të jetë frikësuese dhe u krijon familjeve 
më pak besim.

Përveç kësaj, TMR-ja paraqet një forum për trajtimin e temave të gjera lidhur me mbrojtjen 
e fëmijëve brenda (lokalitetit) dhe ka ndikim në një numër rastesh. Kjo mund të përfshijë, për 
shembull, vështirësitë e qasjes në shërbime apo në përkrahje lidhur me shfrytëzimin e TMR-ve.

Përgjegjësia kryesore për funksionimin e TMR-ve qëndron te drejtori relevant i Qendrës për Punë 
Sociale. QPS-ja drejton takimin.

Rolet & Përgjegjësitë e Anëtarëve të TMR-ve 
Përveç përgjegjësive të përgjithshme që të gjitha agjencitë i ndajnë, anëtarët e TMR-së kanë 
obligime specifike sipas mandatit të agjencisë së tyre:

Punëtori social për mbrojtjen e fëmijëve (Qendra për Punë Sociale) koordinon dhe drejton 
takimet mujore të TMR-së. Bën vlerësim për rastet e referuara, ofron mendime profesionale dhe 
ide për planin e përkujdesjes për fëmijët dhe bën monitorimin e vizitave në familje. Punëtori social 
mundet po ashtu të jetë i përfshirë në organizimin dhe ofrimin e shërbimeve të drejtpërdrejta për 
fëmijët siç janë përkujdesja dhe këshillimi alternativ.

Zyrtari në shërbimin sprovues (Ministria e Drejtësisë) është përgjegjës në TMR për menaxhimin 
e rasteve të të miturve në konflikt me ligjin nga mosha 14 - 18 vjeç. Ata ndjekin ndonjë gjykim dhe 
përkrahin implementimin e masave të vendosura nga gjykatat/ nga procesi ligjor në lidhje me 
shkelësit e rinj. Ata, po ashtu, kontribuojnë për të bërë analizë sociale dhe për bërjen e planeve 
për fëmijë që kanë rënë ndesh me ligjin. Ju lutemi ta vëreni se kjo punë kryhet nën menaxhimin 
dhe protokollet e Shërbimit Sprovues. Agjencitë e tjera e ofrojnë përkrahjen e tyre duke u bazuar 
në nevojat e përcaktuara në planin e veprimit.

Mbrojtësi i Viktimave - Mbrojtje dhe Ndihmë Viktimave (Zyra e Kryprokurorit të Shtetit) janë  
persona të autorizuar zyrtar të cilët ofrojnë mbështetje dhe ndihmë viktimave të krimit për të 
pasur qasje në organet e drejtësisë. Është përfaqësuesi i autorizuar i cili ka kompetencë për 
ta njoftuar palën e dëmtar për të drejtat e tij/saj, dhe përfaqësimin e interesave të viktimës në 
procedurën në prokurori dhe gjykatë; dhe kur është e nevojshme, e referon viktimën tek ofruesit 
e tjerë të shërbimeve. Vepron në emër të viktimës kur është e nevojshme, dhe e duhur për ta 
ndaluar shkeljen e të drejtave të viktimës dhe për të kërkuar veprim për garantimin e mbrojtjes 
së tyre. Është përfshirë në TMR për të ndihmuar, të koordinuar me policinë antitrafikimit dhe në 
rastet kur hetimet dhe procedurat penale janë gjithashtu duke u ndjekur.

Policia kundër trafikimit - përveç identifikimit të fëmijëve të trafikuar dhe referimit të tyre te 
QPS-ja për menaxhim të mëtejmë, heton grupet e përfshira në trafikim. Ata po ashtu janë të 
përfshirë në vendosjen e fëmijëve në strehimore (rrezikshmëri lartë) në bashkëpunim me Qendrat 
për Punë Sociale.

Policia e Kosovës, Sektori për Hetimin e Dhunës Familjare  merret me mbikëqyrjen e hetimit të 
dhunës familjare - përveç referimit të rasteve dhe përfshirjes në vlerësimin dhe bërjen e planit të 
veprimit, ata i hetojnë gjithashtu rastet. Ku ka dyshime dhe është vështirë të verifikohet dëshmia 
në një rast penal për të vazhduar më tutje, ato ofrojnë detaje për informatat e mbledhura ashtu 
që të mundësohet sigurimi i informatave për vendimet rreth rrezikut dhe planit për përkujdesje.

Drejtoria Komunale për Arsim - përfaqësuesi i Drejtorisë së Arsimit koordinon shkollat me 
qëllimin që të identifikojë dhe të referojë rastet dhe, është i përfshirë në integrimin e shkollës në 
rastet nën menaxhim të TMR-së. Roli kryesor i tyre është të koordinojnë veprimet e pedagogut-
psikologut/ të drejtorit të shkollës/ dhe të Drejtorisë Komunale të Arsimit me TMR-në.

Psikologu i shkollës ofron mendimin profesional dhe ndihmon në trajtimin e rasteve.

Policia e komunitetit ndihmon TMR-në në koordinimin me Njësitet e policisë, të cilat nuk kanë 
përfaqësues në TMR. Ajo merr pjesë në aktivitetet që janë të ndërlidhura me mbrojtjen e fëmijëve, 
si një partnere me OJQ-të apo institucionet e tjera që janë pjesë e TMR-së.

Drejtoria e Shëndetësisë dhe e Mirëqenies Sociale përkrah TMR-në në rastet specifike të 
cilat kërkojnë trajtim shëndetësor dhe ndihmë specifike për mirëqenie sociale dhe e përkrah në 
koordinim me nivelin komunal.

Zyra e komunitetit ndihmon për të identifikuar, referuar dhe menaxhuar rastet nga komuniteti 
RAE në TMR. Kjo përfshin mbështetjen për monitorimin e vizitave dhe mbledhjen e të dhënave.

OJQ-të lokale - Ofrojnë shërbime për rastet që janë paraqitur në TMR, bazuar në projektet që ato 
janë duke i implementuar. 

PSMF (Punëtori Social për Mbrojtjen e Fëmijëve - Qendra për Punë Sociale) kur të themelohen do 
të përbëhen nga punëtorët socialë për mbrojtjen e fëmijëve, të specializuar në çështjet që kanë 
të bëjnë me mbrojtjen e fëmijëve. Funksioni i tyre do të jetë i ngjashëm me atë të punëtorëve 
socialë në drejtimin e takimeve të TMR-së si dhe në udhëheqjen dhe vazhdimin e rasteve dhe 
koordinimin me anëtarët e tjerë të TMR-së.

Procesi i Takimeve në TMR
Para takimit

•	 Udhëheqësi përgjegjës për shërbime sociale në bashkëpunim të ngushtë me menaxherin 
e rastit dhe drejtorin e QPS-së pajtohen për datën e takimit dhe i dërgojnë ftesat e 
nevojshme dhe informatat relevante.

•	 Një listë e pjesëmarrësve duhet të përgatitet. Për takimin e parë të TMR-së dhe kur 
propozohet të mbyllet një rast, duhet të ftohen të gjitha agjencitë. Në takimet në vazhdim 
të TMR-ve, duhet të ftohen vetëm ato agjenci të cilat janë të përfshira në familje.

•	  Ftesat duhen dërguar (shih Shtojcën 6) së bashku me rendin e ditës së takimit.

•	 Data për takim duhet të vendoset në pajtim me pjesëmarrësit, për aq sa është e 
mundshme.

•	 Nëse agjencitë/ anëtarët nuk mund ta ndjekin takimin, ata duhet ta njoftojnë QPS-në së 
paku 24 orë më herët dhe të ofrojnë ndonjë informatë shtesë që mund ta kenë për rastin, 
me qëllim që të shërbejë për diskutime në takim.

•	 Agjencive u duhet dërguar një kopje e vlerësimit së paku dy ditë para takimit të parë. 
Kjo duhet të përfshijë analizë të thellë për rastin e cila identifikon shqetësimet lidhur 
me mbrojtjen e fëmijëve, ndikimet mbrojtëse dhe një përmbledhje të përpjekjeve për të 
ndihmuar familjen deri atëherë (shih Shtojcën 5 për formularin e vlerësimit dhe informata 
të tjera për procesin e vlerësimit).

•	 Aty ku nuk është e mundshme të bëhet vlerësimi me kohë, për shembull në një rast me 
rrezik të lartë, informatat mund të sigurohen në takim, por kjo duhet shmangur kur është 
e mundshme, me qëllim që pjesëmarrësve t’u ofrohet kohë për t’i shqyrtuar informatat. 
Kjo ndihmon për të siguruar që diskutimet në takim të jenë sa më kuptimplota që të jetë 
e mundshme.

•	 Një draft i planit për përkujdesje / sugjerimet për veprim duhen dërguar së bashku me 
vlerësimin (shih Shtojcën 7).

•	 Në vazhdim, anëtarët e TMR-ve duhet ta paraqesin një raport me shkrim për progresin së 
paku tri ditë para takimit, duke e përdorur formatin standard (shih Shtojcën 7).

•	 QPS-ja duhet të konfirmojë se familjet dhe fëmijët janë njoftuar për takimin dhe qëndrimet 
e tyre duhen marrë parasysh. Ato duhet të konfirmojnë nëse familjet e kanë për qëllim 
ta ndjekin takimin dhe nëse po, të sigurojnë se janë bërë aranzhime në mënyrë që të 
përkrahet pjesëmarrja e tyre.

Gjatë Takimit

Të gjitha TMR-të duhet ta kenë të njëjtin format:

1. QPS-ja si udhëheqëse u shpreh mirëseardhje pjesëmarrësve, sqaron qëllimin e takimit 
dhe paraqet vërejtjet hyrëse.  

2. Arrihet pajtimi se kush do të mbajë shënim dhe kush do ta mbajë procesverbalin e takimit. 
Zakonisht këtë e bën QPS-ja, por nëse kjo nuk është e mundshme, anëtari tjetër i TMR-së 
mund ta mbajë procesverbalin. Shih Shtojcën 7 për formatin e raportimit/ procesverbalit, 
i cili duhet të përdoret në të gjitha rastet.

3. Pjesëmarrësve duhet t’u përkujtohen rregullat e konfidencialitetit - u duhen ndarë 
informatat duke u bazur ‘në nevojën për t’i ditur’ dhe duhet shmangur ndarjen e 
informatave duke u bazuar në atë që ‘është mirë të dihen’.

4. Të gjithë pjesëmarrësve u duhet ofruar mundësia të marrin pjesë dhe t’i ndajnë mendimet 
e tyre. Nëse familjet ftohen, atyre po ashtu u duhet dhënë mundësia të marrin pjesë, por 
kjo duhet bërë në një mënyrë sensitive dhe fuqizuese. Qëllimi kryesor i takimit është të 
ndahen informatat dhe të arrihet pajtimi për një plan veprimi - dhe jo të ‘merren në pyetje 
detajisht’ familjet e të detyrohen t’i arsyetojnë veprimet e tyre.

5. Pjesëmarrësit e shqyrtojnë vlerësimin dhe, po ashtu, ofrojnë informata të azhurnuara 
meqë situata mund të ketë ndryshuar në ndërkohë. Ky diskutim duhet po ashtu të 
përfshijë diskutimin për cilësitë e mira dhe burimet (p.sh. faktorët mbrojtës).

6. Pas diskutimit, pjesëmarrësit duhet të pyeten nëse pajtohen për shkallën e rrezikut 
për rastin. Nëse rasti gjykohet të jetë pa rrezik, apo i rrezikut të ulët, duke u bazuar në 
informatat e paraqitura dhe në diskutimet, atëherë rasti mund të mbyllet. Kjo nuk do të 
thotë se nuk do të ofrohet përkrahja e mëtejme, por për këtë duhet të arrihet pajtimi me 
familjen jashtë TMR-së.

7. Duhet të caktohet menaxheri i rastit. Ky zakonisht do të jetë punëtori social, por 
punëtori tjetër mund të caktohet për të koordinuar dhe për t’i vazhduar veprimet nëse 
kjo konsiderohet më e duhur. Për shembull, nëse një anëtar ka marrëdhënie të mira me 
familjen. 

8. Plani duhet përgatitur dhe duhet arritur pëlqimi për të, duke i identifikuar veprimet dhe 
përgjegjësitë kryesore dhe kornizat kohore (shih Shtojcën 7 për model). Kjo, po ashtu, 
duhet t’i përfshijë masat e mundshme, p.sh. çfarë do të ndodhë nëse plani apo pjesë të tij 
nuk mund të realizohen dhe drejtimet alternative të veprimit.

9. Arrihet pajtimi dhe caktohet koha e takimit të ardhshëm (p.sh. shqyrtimi i TMR-së). Kjo 
duhet të jetë pas një muaji, veç nëse arrihet tjetër pajtim në takim. Nëse periudha e 
shqyrtimit nuk është një muaj, arsyeja për këtë duhet dokumentuar në procesverbal.

10. Pjesëmarrësit falënderohen për pjesëmarrje. 

Pas Takimit

•	 QPS-ja duhet ta përgatisë procesverbalin e takimit dhe planin e veprimit, për të cilin është 
arritur pajtim, duke përdorur modelet standarde dhe ua shpërndan të gjithë anëtarëve 
brenda dy javësh nga takimi.

•	 Menaxheri i rastit / QPS-ja duhet të sigurojnë që një kopje e procesverbalit dhe çdo 
dokument përcjellës (p.sh. një plan) vendoset në dosjen e fëmijëve.

•	 Nëse nuk janë të pranishëm në takim, fëmijët dhe familjet duhet të informohen për 
rezultatin e takimit nga menaxheri i rastit / QPS-ja.

•	 Pjesëmarrësit në takim duhet t’u ofrojnë informatat e azhurnuara menaxherëve dhe duhet 
të koordinohen brenda agjencive të tyre për të siguruar zbatimin e pikave të veprimit të 
identifikuara për agjencinë e tyre.

•	 Menaxheri i rastit duhet të mbajë kontakt të rregullt me ata që përmenden në plan për të 
vazhduar veprimet për të cilat është arritur pajtim.

•	 Pikat e veprimit nga plani duhet të zbatohen në pajtim me planin. Aty ku pikat e veprimit 
nuk mund të zbatohen në pajtim me planin, menaxheri i rastit duhet të informohet 
menjëherë.

Përgatitja dhe Shqyrtimi i Planit për 
Përkujdesje
Përgatitja e Planit

Megjithëse QPS do të përgatis një draftplan fillestar për diskutim në TMR, kjo duhet të merret 
vetëm si pikë fillimi. Për një rast që diskutohet në një TMR, pjesëmarrësit në takim duhen ta 
përgatisin një plan për përkujdesje/ veprimi me pajtimin e dyanshëm për këtë rast. Për këtë arsye, 
është e rëndësishme që ata që ndjekin takimin të kenë autoritetin të marrin vendime lidhur me 
shërbimet që ata janë në gjendje t’i ofrojnë dhe veprimet që ata nevojitet t’i marrin.

Plani për përkujdesje përmbledh hapat që do të merren:

•	 Sigurimin që fëmijët janë të sigurt dhe faktorët e rrezikut janë zvogëluar;
•	 Promovimi i interesave më të mira dhe plotësimi i nevojave të përgjithshme të fëmijëve;
•	 Ofrimi i përkrahjes për familjet, ashtu që ato të mund të përkujdesen dhe t’i mbrojnë si 

duhet fëmijët.

Gjatë takimit, duhet shqyrtuar vlerësimi dhe çdo informatë tjetër e azhurnuar dhe po ashtu duhet 
shqyrtuar edhe një vendim kolektiv për veprimet e nevojshme për ta zvogëluar rrezikun, që fëmijët 
të jenë të sigurt dhe të sigurohet që nevojat e tyre janë plotësuar duke marrë në konsideratë:

•	 Si mund të plotësohen nevojat në mënyrë efektive; 
•	 Drejtimet e mundshme dhe alternative të veprimit në rast se nuk është e mundshme të 

realizohet një pikë në plan;
•	 Afatet kohore për kryerjen e detyrave dhe po ashtu përgjegjësitë;
•	 Data e shqyrtimit. 

Plani duhet ta trajtojë atë se si nevojat e fëmijëve do të plotësohen për afat të shkurtër, të mesëm 
dhe të lartë.

Fëmijët dhe anëtarët e familjeve e dinë më së miri gjendjen në familjet e tyre, dhe, pa pajtimin 
e tyre, çdo plan ka mundësi të dështojë. Prandaj, është praktikë e mirë të ftohen fëmijët dhe 
prindërit të marrin pjesë në përgatitjen e planit. Nëse ata nuk marrin pjesë në TMR, atëherë 
qëndrimet dhe idetë e tyre duhen kërkuar që më parë, ashtu që ata të mund të marrin pjesë në 
procesin e planifikimit.

Vendimet e marra duhen shënuar në modelin e planit për përkujdesje (shih Shtojcën 7) dhe një 
kopje u jepet të gjitha atyre familjeve që marrin pjesë si dhe mbahet në dosje.

Shqyrtimi i Planit për Përkujdesje

Përveç monitorimit të vazhdueshëm të planit për përkujdesje nga menaxheri i rastit, si pjesë e 
ndërlidhjes së vazhdueshme me anëtarët e TMR-së, një shqyrtim formal i planit për përkujdesje 
duhet të bëhet në bazë të rregullt në TMR. Në përgjithësi, shqyrtimi i TMR-së duhet të bëhet në 
bazë mujore, veç nëse specifikohet dhe arrihet pajtimi ndryshe në TMR-në e parë.

Është ideale që ta ndjekin takimin vetëm ata persona, të cilët aktualisht janë duke u ofruar 
shërbime fëmijëve apo familjeve apo të cilët mund të flasin me njohuri rreth rastit, përndryshe 
një numër më i madh i personave do të zvogëlojë efikasitetin e takimeve. 

Fëmijët dhe familjet po ashtu duhet të përfshihen në shqyrtim. Nëse ata nuk janë në gjendje 
të marrin pjesë në TMR, atëherë qëndrimet e tyre duhen kërkuar nga menaxheri i rastit para 
shqyrtimit.

Pikat e veprimit të identifikuara në planin për përkujdesje duhen shqyrtuar në lidhje me atë 
nëse ato janë akoma relevante dhe nëse ato janë duke u zbatuar - dhe, nëse bëhen përshtatje 
të nevojshme. Në takimin për shqyrtim, po ashtu duhet parë nëse ka ndonjë nevojë shtesë për 
fëmijët (dhe si të adresohen këto) si dhe shkalla dhe natyra e rreziqeve.

Plani për përkujdesje duhet të azhurnohet në pajtim me shqyrtimin dhe duhet t’u shpërndahet një 
kopje anëtarëve dhe familjeve brenda një jave nga data e TMR-së. Një kopje, po ashtu duhet t’u 
jepet fëmjëve dhe familjeve.

Procedura për Mbylljen e Rasteve
Rastet duhet të mbyllen vetëm në marrëveshje me anëtarët e TMR-së. Para mbylljes së rastit 
duhet kërkuar mendimin e fëmijëve dhe familjeve të tyre.

Vendimi për ta mbyllur një rast dhe arsyet për këtë duhet shënuar në formularin për mbylljen e 
rasteve (shih Shtojcën 7), dhe një kopje e formularit vendoset në dosjen e fëmijëve. Mbyllja e një 
rasti nuk do të thotë se puna ndalet me fëmijët dhe familjet. Agjencitë e tjera dhe Qendra për 
Punë Sociale mund të vazhdojnë të ofrojnë përkrahje. Megjithatë, mbyllja e rastit sinjalizon se 
rasti nuk është duke u menaxhuar më tutje sipas kornizës së TMR-së.

Rrethanat kur është e përshtatshme të mbyllet rasti, përfshijnë:

•	 Kur fëmijët janë mbi 18 vjeç;
•	 Kur intervenimet e bëra e kanë zvogëluar shkallën e rrezikut në rrezik të ulët/ pa rrezik;
•	 Kur fëmijët janë larguar nga situata dhe nuk ka asnjë mundësi/ plan për fëmijët të kthehen 

para se ata të jenë 18 vjeç;
•	 Nëse fëmijët zhvendosen/ vdesin.

Mësimi nga Praktika
Shumë probleme mund të diskutohen në kuadër të TMR-ve. Për shembull, abuzimi me substanca, 
fëmijët në rrugë, abuzimi seksual dhe dhuna në familje. Anëtarët e TMR-ve duhet t’i vlerësojnë 
këto çështje dhe në një takim të veçantë për shqyrtim të diskutojnë çfarë mund të mësohet nga 
mënyra se si janë zgjidhur këto probleme. Ky takim për shqyrtim duhet të mbahet çdo gjashtë muaj 
me qëllimin që të identifikohen mësimet e marra të cilat mund të ndahen brenda Kosovës. Kjo i 
përfshin të dyjat, aftësinë për të qenë në gjendje për të rritur dijen dhe praktikën e punëtorëve 
dhe, aftësinë që ato mësime të shfrytëzohen për të informuar për përkrahjen dhe zhvillimin e 
politikave.

Përkufizime
Abuzimi: Abuzimi me fëmijët është një akt i qëllimshëm i keqtrajtimit apo i përjashtimit që mund 
ta cenojë apo ka të ngjarë ta cenojë sigurinë e fëmijëve, mirëqenien, dinjitetin dhe zhvillimin. 
Abuzimi i përfshin të gjitha format e keqtrajtimit fizik, seksual, psikologjik apo emocional që 
rezultojnë me dëm apo ka të ngjarë të shkaktojnë dëm. Dëmi mund të marrë shumë forma, duke 
përfshirë ndikimet në zhvillimin fizik, emocional dhe në sjellje të fëmijëve, në shëndetin e tyre të 
përgjithshëm, në marrëdhëniet familjare dhe sociale, në vetëbesim, në arritshmëri në arsim dhe 
në aspiratat për të ardhmen.

Përkujdesja alternative: Përkujdesja që ofrohet kur vetë familjet e fëmijëve nuk janë në gjendje, 
madje edhe me përkrahje të duhur, të ofrojnë përkujdesje adekuate për fëmijët, apo braktisin 
e heqin dorë nga fëmijët. Ajo mund të marrë formën e përkujdesjes joformale apo formale, 
duke përfshirë përkujdesjen sipas lidhjes familjare, përkujdesjen me birësim, format e tjera të 
vendosjes, bazuar në përkujdesje familjare apo në përkujdesje të ngjashme me atë familjare, 
përkujdesje përmes qëndrimit apo marrëveshje e mbikëqyrur për jetesë të pavarur.

Fëmija: Çdo person nën moshën 18 vjeç.3

Mbrojtësi i fëmijës: Një person i cili pranohet zyrtarisht sipas ligjit nacional si person përgjegjës 
për t’u përkujdesur për interesin e fëmijës kur prindi/ kujdestari i fëmijës nuk ka përgjegjësi 
prindërore për të apo ka vdekur.

Mbrojtja e fëmijëve: Parandalimi dhe përgjigjja ndaj abuzimit, neglizhimit, shfrytëzimit dhe 
dhunës ndaj fëmijëve.4

Fëmijët që bien në konflikt me ligjin: Fëmijët që bien në konflikt me sistemin e drejtësisë, si 
rezultat i të qenit i dyshuar, i akuzuar apo i dënuar për shkelje.

Fëmijët në kontakt me ligjin: Është term i përgjithshëm për të gjithë fëmijët në kontakt me sistemin 
e drejtësisë. Kjo i përfshin fëmijët që bien në konflikt me ligjin, dhe viktimat apo dëshmitarët 
fëmijë.

Fëmijët pa përkujdesje të prindit / të kujdestarit: Të gjithë fëmijët që nuk jetojnë me përkujdesje 
gjatë natës nga së paku njëri prej prindërve/ kujdestarëve të tyre, për çfarëdo arsyeje dhe nën 
çfarëdo rrethana. Fëmijët pa prind/ kujdestar, të cilët janë jashtë vendit të qëndrimit të zakonshëm 
apo viktima të situatave emergjente e që mund të cilësohen si të pashoqëruar apo të ndarë. 

Konfidencialiteti: Një parim etik që ndërlidhet me profesionet e mjekësisë, të së drejtës dhe 
të shërbimeve sociale. Ruajtja e konfidencialitetit kërkon që ofruesit e shërbimeve t’i mbrojnë 
informatat e mbledhura rreth klientëve dhe të pajtohen t’i ndajnë informatat rreth rastit të klientit 
me lejen e tyre eksplicite. Ruajtja e konfidencialitetit për abuzimin nënkupton që ofruesit e 
shërbimit kurrë nuk i diskutojnë detajet për rastin me familjen, me miqtë apo me kolegët, njohuria 
e të cilëve për abuzimin konsiderohet të jetë e panevojshme. Ka kufizime për konfidencialitet 
derisa punohet me fëmijët.5

3 Konventa për të Drejtat e Fëmijëve 1989, apo UNCRC (KKBDF), neni 1.
4 Përkufizimi global CPWG: www.cpwg.net
5 Përkujdesja për fëmijët që i kanë mbijetuar abuzimit seksual. IRC/UNICEF. 2012.

www.cpwg.net

Paaftësia: Është një koncept në zhvillim që rezulton nga ndërveprimet në mes të personave me 
dëmtime dhe barriera ambientale apo në sjellje që e vështirësojnë pjesëmarrjen e tyre të plotë 
dhe efektive në shoqëri, në bazë të barabartë me të tjerët.6

Abuzimi emocional: Abuzimi emocional apo psikologjik është keqtrajtimi i vazhdueshëm 
emocional i fëmijës që shkakton efekte të pafavorshme për zhvillimin emocional të fëmijëve dhe të 
mirëqenies psikologjike. Ai përfshin turpërimin dhe trajtimin degradues (p.sh. thirrja me një emër, 
kritika e vazhdueshme, nënçmimi, turpërimi i vazhdueshëm, izolimi dhe kufizimi i ndërveprimit 
social).

Dhuna e bazuar në gjini (DHBGJ): DHBGJ është një term përmbledhës për çdo akt të dëmshëm 
që kryhet kundër dëshirës së personit dhe bazohet në dallimet që në marrëdhëniet shoqërore i 
atribuohen (gjinisë), meshkujve dhe femrave. Lloji dhe shtrirja e llojeve specifike të DHBGJ-së 
ndryshon sipas kulturave, vendeve dhe rajoneve.7

Miratimi duke qenë i informuar: Gatishmëria e shprehur për të marrë pjesë në shërbime. 
Për fëmijët më të rinj, të cilët sipas përkufizimit janë tepër të rinj të japin pajtimin duke qenë 
të informuar, por mjaftueshëm të rritur të kuptojnë dhe të marrin pjesë në shërbime, kërkohet 
‘miratimi i fëmijëve duke qenë të informuar’. Miratimi duke qenë i informuar është gatishmëria e 
shprehur e fëmijëve për të marrë pjesë në shërbime.8

Pajtimi duke qenë i informuar: Marrëveshja vullnetare e një individi, i cili e ka kompetencën ligjore 
të japë pajtim. Për të ofruar pajtim duke qenë i informuar, individët duhet të kenë kompetencën dhe 
pjekurinë për të ditur për shërbimet dhe t’i kuptojnë shërbimet që ofrohen dhe të jenë ligjërisht 
të aftë të japin pajtimin e tyre. Prindërit/ kujdestarët janë zakonisht përgjegjës për dhënien e 
pajtimit për fëmijët e tyre, për të pranuar shërbime derisa fëmijët të bëhen 18 vjeç.9

Neglizhimi: Dështimi i vazhdueshëm që të plotësohen apo të sigurohen nevojat themelore e fizike, 
zhvillimore apo psikologjike të fëmijëve, me qëllim apo për shkak të mungesës së kujdesit dhe të 
neglizhimit. Neglizhimi nganjëherë quhet formë “pasive” e abuzimit ngaqë lidhet me dështimin 
për t’i plotësuar disa aspekte kryesore të përkujdesjes dhe të mbrojtjes që rezulton me dëmtim të 
shëndetit apo të zhvillimit të fëmijëve. Ai mund të përfshijë mosreagimin për të plotësuar nevojat 
më themelore e emocionale të fëmijëve. Neglizhimi nuk përfshin situatat e varfërisë, ku prindërit/ 
kujdestarët nuk arrijnë t’u ofrojnë mbrojtje fëmijëve të tyre, por ata provojnë ta bëjnë këtë.  

Autori: Personi, grupi apo institucioni që drejtpërdrejtë shkakton apo, ndryshe, përkrah dhunën 
dhe abuzimin tjetër që bëhet ndaj tjetrit dhe kundër dëshirës së tij/ të saj.10

Abuzimi fizik: Përdorimi i forcës fizike për të shkaktuar apo që ka të ngjarë të shkaktojë lëndim 
apo vuajtje fizike (psh. goditja, shtrëngimi, djegia, torturimi, gjuajtja me gurë etj.). Abuzimi fizik 
mund të ndodhë në shtëpi, në komunitet dhe në shkolla. 

Përkrahja psikologjike: Përkrahje që ka për qëllim të mbrojë apo të promovojë mirëqenien 
psikologjike dhe/ apo parandalojë apo trajtojë çrregullimin mendor.11

6 Preambula e Konventës së Kombeve të Bashkuara për të Drejtat e Personave me Paaftësi. 2006.
7 Udhëzimet e IASC për intervenimet në rastet e dhunës të bazuar në gjini në mjedise ku ofrohet ndihmë humanitare. IASC. 

2005.
8 Ibid
9 Përkujdesja për fëmijët që i kanë mbijetuar abuzimit seksual. IRC/UNICEF. 2012.
10 Udhëzimet e IASC për intervenimet në rastet e dhunës të bazuar në gjini në mjedise ku ofrohet ndihmë humanitare. IASC. 

2005.
11 Udhëzimet e IASC për përkrahje të shëndetit mendor dhe psikologjik në mjedise ku ofrohet ndihmë emergjente humanitare. 

IASC. 2007. 

Trafikimi: Rekrutimi, transportimi, transferimi, strehimi apo pranimi i një personi përmes 
përdorimit të forcës, të shtrëngimit apo të mjeteve të tjera, me qëllim të shfrytëzimit të tyre. Për 
shembull, një fëmijë është trafikuar, nëse ai apo ajo është zhvendosur brenda vendit apo përtej 
kufijve, me forcë apo pa të, me qëllim të shfrytëzimit të fëmijëve. 

Fëmijët e pashoqëruar: Një fëmijë i cili është ndarë nga të dy prindërit/ nga kujdestarët dhe të 
afërmit dhe i cili nuk është përkujdesur nga një i rritur që sipas ligjit apo zakonit është përgjegjës 
për ta bërë këtë12. Kjo nënkupton që fëmijët mund të jenë plotësisht pa përkujdesje të të rriturve 
apo të kenë përkujdesje nga dikush që nuk është i afërt e i njohur për fëmijët, apo mund të mos 
kenë përkujdesje nga kujdestari i tyre i zakonshëm, psh. një fqinj, tjetri fëmijë nën moshën 18 vjeç 
apo një person me të cilin janë mësuar. 

Dhuna: Përdorimi i qëllimshëm i forcës apo i fuqisë fizike kundër fëmijës, nën kërcënim apo në 
realitet, nga një individ apo grup, i cili rezulton apo ka të ngjarë të rezultojë me dëmtim real apo të 
mundshëm të shëndetit, të mbijetesës, të zhvillimit apo të dinjitetit të fëmijës. Kjo, po ashtu, mund 
të përfshijë dhunën e vetëshkaktuar, sikur vetëlëndimi apo vetëvrasja.

Interesat më të mira të fëmijëve: në përgjithësi, paraqesin mirëqenien e fëmijëve. Mirëqenia 
përcaktohet nga një llojllojshmëri e rrethanave individuale, sikur mosha, shkalla e pjekurisë së 
fëmijëve, prania apo mungesa e prindërve/e kujdestarëve, ambienti dhe përvojat e fëmijëve. 
Në të gjitha veprimet lidhur me fëmijët, pavarësisht nëse merren nga institucionet publike apo 
private për mirëqenie sociale, gjykatat, autoritetet administrative apo organet legjislative, duhet 
kushtuar kujdes primar interesave të fëmijëve.13

12 Parimet udhëheqëse ndërinstitucionale për fëmijët e pashoqëruar dhe të ndarë.
13  Neni 3 i UNCRC (KKBDF).

Shtojca 1
Rregulloret e Brendshme të Grupit të Punës 
(TMR) 

Grupi i Punës

Rregulloret e brendshme

•	 Kanë për qëllim mbrojtjen e fëmijëve përmes një tryeze të rrumbullakët multidisiplinare 
për menaxhim të rastit, të quajtur Grup i Punës (Task Force);

•	 Në pajtim me Konventën për të Drejtat e Fëmijëve, neni 3 (Interesat më të mira të 
fëmijëve), neni 6 (Mbijetesa dhe zhvillimi), neni 19 (Mbrojtja nga abuzimi dhe neglizhimi), 
neni 24 (Shëndeti dhe qasja në shërbime shëndetësore), neni 27 (Standardet e jetesës), 
neni 28 (Arsimimi), neni 34, 35, 36 (Trafikimi dhe shfrytëzimi seksual) dhe,

•	 Në pajtim me nenin 9.1 dhe 9.2 të Ligjit Nr. 02/L-17 “Mbi Shërbimet Sociale dhe Familjare”14, 
anëtarët e tij sot, më _________________________, pajtohen me këtë Rregullore të 
Brendshme, me fokus organizimin, koordinimin, bashkëpunimin, ndarjen e përgjegjësive 
dhe gjetjen e zgjidhjeve, duke mbrojtur interesat më të mira të fëmijëve.

Neni 1
Qëllimi i Rregullores së Brendshme

Kjo Rregullore e Brendshme e ka për synim ta shpjegojë qëllimin e themelimit të Grupit të Punës 
dhe mënyrën e tij të organizimit, të koordinimit dhe të funksionimit. Përmes Grupit të Punës, po 
ashtu synohet të përcaktohet struktura e tij përmes definimit të saktë të përbërjes së tij, të rolit, 
të detyrave dhe të përgjegjësive të secilit anëtar, të konfidencialitetit të rasteve të trajtuara, të 
hapave specifikë që nevojiten për përgatitjen dhe mbajtjen e takimeve dhe, po ashtu, disa detyra 
të tjera shtesë administrative.

Neni 2
Qëllimi i Grupit të Punës

Grupi i Punës është Tryeza për Menaxhim të Rastit, qëllimi kryesor i së cilës është mbrojtja 
e fëmijëve dhe promovimi i Konventës së OKB-së për të Drejtat e Fëmijëve (KDF) përmes 
indikatorëve të përgjithshëm për mirëqenie, siguri, shëndet; përmes arritjes së përkujdesjes dhe 
përfshirjes në implementimin e hapave vijues: identifikimi i rastit, referimi i rastit dhe menaxhimi 
i rastit të fëmijëve në rrezik të mesëm dhe/ apo të lartë. Kriteret e rrezikut të mesëm/të lartë 

14 Ligji Nr. 02/ L-17 “Mbi shërbimet sociale dhe familjare” (në proces të shqyrtimit) Neni 9 - 9.1. Në të gjitha çështjet lidhur me 
ofrimin e shërbimeve për fëmijë dhe familje, interesi më i mirë i fëmijës duhet të jetë konsiderata e parë dhe më e rëndësishme. 
9.2. Në bashkëpunim me familjet, komunitetin, organizatat joqeveritare dhe organet e tjera të caktuara me ligj, komunat 
ofrojnë përkujdesje sociale, këshillim social dhe, në rrethana të jashtëzakonshme, asistencë materiale për fëmijët dhe familjet 
e tyre të cilët janë në nevojë dhe jetojnë në territorin e saj apo gjenden në territorin e saj, duke u mbështetur në vlerësimin e 
nevojave të tyre për këto shërbime dhe në aftësinë e komunës që t’i plotësojë ato në mënyrë të arsyeshme.

përcaktohen duke u bazuar në një vlerësim të detajuar dhe të bashkuar të tre faktorëve kryesorë 
të gjendjes së fëmijëve: rreziqet, cenueshmëritë dhe faktorët mbrojtës.

•	 Identifikimi i rastit duhet të bëhet nga secili anëtar i Grupit të Punës, brenda institucioneve 
përkatëse dhe mandatit të tyre.

•	 Secili anëtar është i obliguar t’ia referojë rastet e identifikuara Grupit të Punës, me të 
gjitha informatat e nevojshme përcjellëse.

•	 Pas një vlerësimi fillestar lidhur me situatën e fëmijëve duke u bazuar në KDF, përmes 
indikatorëve të përgjithshëm të mirëqenies së fëmijëve të cilët janë: siguria, shëndeti, 
arritshmëria, përkujdesja dhe përfshirja, anëtarët e tij duhet ta vlerësojnë rastin sipas 
kritereve për rrezik të mesëm/ rrezik të lartë. Nëse një rast pranohet nga Grupi i Punës, 
përpilohet një plan i veçantë veprimi në pajtim me KDF-në, përmes indikatorëve të 
mirëqenies. Duke u bazuar në planin e miratuar të veprimit dhe me qëllim të mbrojtjes 
së fëmijëve, anëtarët e Grupit të Punës ofrojnë të gjitha shërbimet e nevojshme nga 
agjencitë përkatëse për secilin rast dhe mbrohen interesat më të mira të fëmijëve. 

Neni 3
Përbërja e Grupit të Punës

Grupi i Punës përbëhet nga përfaqësuesit e institucioneve vijuese: 

•	 Drejtoria Komunale për Shëndetësi dhe Mirëqenie Sociale - Punëtori Social
•	 Qendra për Punë Sociale - Punëtori Social
•	 Drejtoria Komunale për Arsim - Zyrtari për Arsim
•	 Psikologu / Pedagogu i Shkollës
•	 Shërbimi Sprovues i Kosovës - Zyrtari i Shërbimit Sprovues
•	 Divizioni për Mbrojtje dhe Ndihmë për Viktima - Avokati i Viktimave
•	 Policia e Kosovës me tre sektorë përfaqësues:

 ο Policia e Komunitetit - Përfaqësuesi, Sektori për Hetim të Trafikimit me Qenie 
Njerëzore - Përfaqësuesi,

 ο Sektori për Hetim të Dhunës në Familje - Përfaqësuesi
 ο Qendra e Mjekësisë Familjare - Mjeku

•	 Qendra për Shëndet Mendor - Psikiatri
•	 Zyra Komunale për Komunitet - Zyrtari për Komunitet
•	 Institucionet për Strehim - Përfaqësuesi
•	 Përfaqësuesi(it) i Organizatave Joqeveritare që punojnë në fushën e mbrojtjes së 

fëmijëve
•	 Zyra Komunale për të Drejtat e Njeriut - Zyrtari për të Drejtat e Njeriut dhe
•	 Përfaqësuesi i Fondacionit “Terre des hommes”.

Pavarësisht përbërjes së tij të tanishme, Grupi i Punës mbetet një grup i hapur multidisiplinar për 
profesionistët e tjerë relevantë që punojnë për mbrojtjen e fëmijëve.

Neni 4
Grupi i Synuar i Grupit të Punës

Të gjithë fëmijët (prej 0 deri 18 vjeç), të cilët janë në rrezik të mesëm apo të lartë nga abuzimi, 
neglizhimi, trafikimi, shfrytëzimi ekonomik apo seksual dhe janë në konflikt me ligjin. Kriteret për 
rrezik të mesëm/ të lartë përcaktohen duke u bazuar në vlerësimin e detajuar dhe të kombinuar të 
nevojave dhe të rrezikut, duke marrë parasysh cenueshmëritë dhe faktorët mbrojtës.

Mbrojtja, integrimi dhe mirëqenia e fëmijëve do të trajtohen në një mënyrë të qëndrueshme, 
duke përkrahur familjet e tyre dhe kujdestarët e tjerë. Duke u bazuar në nevojat specifike dhe 
individuale të një fëmije dhe të familjes së tij/ të saj, kjo përkrahje nga profesionistët ka për qëllim 
të ofrojë shërbime për mirëqenien dhe zhvillimin e fëmijës / të familjes.

Neni 5
Detyrat dhe Përgjegjësitë e Anëtarëve të Grupit të Punës 

Përmes kësaj Rregulloreje të Brendshme, anëtarët e Grupit të Punës zotohen se do të angazhohen 
për përmbushjen e detyrave dhe të përgjegjësive vijuese:

•	 Secili anëtar i Grupit të Punës është i obliguar të respektojë dhe të zbatojë çdo Nen të 
Rregullores së Brendshme.

•	 Secili anëtar i Grupit të Punës është i obliguar të koordinojë në mënyrë të vazhdueshme 
dhe të bashkëpunojë me të gjithë anëtarët e tjerë për secilin nga rastet e paraqitura gjatë 
një takimi. 

•	 Në kuadër të institucionit të tij/saj dhe mandatit të vet dhe kur ky institucion nuk mund 
të ofrojë vetëm të gjitha shërbimet e nevojshme në pajtim me interesat më të mira të 
fëmijëve, secili anëtar i Grupit të Punës referon ndonjë rast të ri të identifikuar të një 
fëmije në QPS, pas vlerësimit të Punëtorit Social nëse mendohet të jetë në rrezik të 
mesëm/të lartë thirret takimi TMR.

•	 Grupi i Punës vlerëson së bashku rastin që e ka në dorë (shih më poshtë), pajtohet për një 
plan të përbashkët veprimi dhe ndan rolet dhe përgjegjësitë në përputhje me rrethanat.

•	 Secili anëtar i Grupit të Punës ndan informatat që i ka lidhur me një rast specifik me 
anëtarët e tjerë të Grupit të Punës, me qëllim të sigurimit të një vlerësimi të duhur të rastit 
dhe të përpilimit të planit të veprimit i paraparë për të gjitha shërbimet e kërkuara.

•	 Secili anëtar i Grupit të Punës propozon veprime për secilin nga rastet, bazuar në 
përgjegjësitë e tyre, në kuadër të mandatit të institucionit që ajo/ai përfaqëson dhe duke 
marrë parasysh interesat më të mira të fëmijëve si më të rëndësishme.

•	 Secili anëtar i Grupit të Punës kryen dhe angazhohet në detyra dhe përgjegjësi që i 
caktohen atij gjatë takimeve të Grupit të Punës dhe në zbatimin e Planit të Veprimit.

•	 Secili anëtar i Grupit të Punës informon hierarkinë e tij/ të saj lidhur me zhvillimet më të 
fundit dhe veprimet e ndërmarra për rastet e shqyrtuara nga Grupi i Punës. 

•	 Secili anëtar i Grupit të Punës është i obliguar të bëjë një përmbledhje të rezultateve të 
arritura në veprimet e tyre për një rast specifik dhe t’ia dërgojë këto rezultate Udhëheqësit 
të Grupit të Punës, jo më vonë se 3 (tri) ditë para takimit.

•	 Secili anëtar i Grupit të Punës është i obliguar t’i shfrytëzojë rregullisht të gjitha 
dokumentet e përbashkëta të Grupit të Punës, të cilat janë aprovuar më herët gjatë 
takimeve të Grupit të Punës. 

•	 Në kuadër të ngritjes profesionale dhe të ndërtimit të kapaciteteve brenda Grupit të 
Punës, secili anëtar i Grupit të Punës është i obliguar të marrë pjesë në trajnime të 
ndryshme të cilat janë të dizajnuara, me qëllim të rritjes së cilësisë së shërbimeve të 
ofruara nga Grupi i Punës.

•	 Secili anëtar i Grupit të Punës është i obliguar të marrë pjesë dhe të angazhohet në 
aktivitete përkrahjeje për institucionalizimin e Grupit të Punës dhe të lobojë në këtë 
drejtim, përmes takimeve me autoritetet lokale e qendrore dhe kur kërkohet në përgatitjen 
e broshurave/ të fletëpalosjeve për rolin dhe aktivitetin e Grupit të Punës. 

•	 Grupi i Punës do ta mbyllë rastin nëse konsiderohet se të gjitha shërbimet e nevojshme 
janë ofruar dhe kur rasti ka kaluar nga rast me rrezik të mesëm/ të lartë, në rast me rrezik 
të ulët, bazuar në:

 ο Një vlerësim të plotë të indikatorëve të përgjithshëm të mirëqenies veçanërisht 
atyre të mirëqenies, të sigurisë dhe të shëndetit; 

 ο Një vlerësim të situatës familjare; 
 ο Mungesën e nevojës së mëtejshme për koordinim ndërdisiplinar për të ofruar 

shërbime.

Rasti duhet t’i transferohet menaxherit të rastit nga institucioni relevant, i cili do të vazhdojë të 
monitorojë mirëqenien e fëmijës dhe të familjes së tij/ të saj.

Neni 6
Detyrat dhe Përgjegjësitë e Koordinatorit të Grupit të Punës 

Përmes kësaj Rregulloreje të Brendshme, koordinatori i Grupit të Punës, përveç obligimeve të 
tij/ të saj si anëtar i Grupit të Punës, të përcaktuara sipas nenit 4, zotohet të angazhohet në 
përmbushjen e detyrave dhe të përgjegjësive vijuese: 

1. Koordinimi i takimeve të Grupit të Punës organizohet dhe kryhet nga Punëtori Social i 
caktuar nga Qendra për Punë Sociale.

2. Koordinatori i Grupit të Punës është i obliguar të përgatisë rendin e ditës për takimin e 
Grupit të Punës, t’ua dërgojë rendin e ditës të gjithë anëtarëve të tjerë të Grupit të Punës 
jo më vonë se 3 (tri) ditë para takimit dhe ta përpilojë raportin/procesverbalin e takimit të 
Grupit të Punës e t’ua dërgojë atë të gjithë anëtarëve të Grupit të Punës.

Detyrat dhe përgjegjësitë e koordinatorit të Grupit të Punës do të kryhen me përkrahjen e 
Fondacionit Terre des hommes, derisa të bëhet institucionalizimi i Grupit të Punës. 

Pas arritjes së institucionalizimit, këto detyra dhe përgjegjësi do të mbesin nën kompetencën 
e plotë të koordinatorit të Grupit të Punës - të Punëtorit Social të caktuar nga Qendra për Punë 
Sociale. 

Në të ardhmen, koordinimi i Grupit të Punës mund t’i caktohet ndonjë anëtari tjetër të Grupit të 
Punës (psh. Zyrtarit për të Drejtat e Fëmijëve).

Neni 7
Takimet e Rregullta dhe të Jashtëzakonshme 

Takimet e Grupit të Punës do të mbahen sipas rasteve të vlerësuara nga QPS për raste me rrezik 
të mesëm dhe të lartë dhe me njoftimit të koordinatorit të Grupit të Punës. Megjithatë, sipas 
nevojave të ndryshme që mund të dalin, takimet e jashtëzakonshme të Grupit të Punës mund të 
organizohen me kërkesën e njërit apo më shumë anëtarëve të Grupit të Punës. Takimet e rregullta 
dhe të jashtëzakonshme të Grupit të Punës konsiderohen valide dhe mund të mbahen nëse takimi 
ndiqet nga të gjithë anëtarët të cilët janë të përfshirë drejtpërdrejtë në rast apo në raste të cilat 
do të diskutohen.

Neni 8
Pjesëmarrja në Takimet e Grupit të Punës

Me qëllim të sigurimit që Grupi i Punës është në gjendje të funksionojë, anëtarët e tij janë të 
obliguar të marrin pjesë rregullisht në takimet e Grupit të Punës. Në rast të pamundësisë së 
tyre të marrin pjesë në njërin nga takimet, ata janë të obliguar të caktojnë përfaqësuesin tjetër 
nga institucioni që e përfaqësojnë, për t’i zëvendësuar ata sa i përket pjesëmarrjes në takim. 
Përfaqësuesi i cili e zëvendëson anëtarin e përhershëm të Grupit të Punës, duhet të jetë i 
informuar më herët për rastet që do të diskutohen në takim.

Aty ku nuk ka pjesëmarrje nga institucioni kompetent, drejtori i këtij institucioni duhet të informojë 
koordinatorin e Grupit të Punës sa më shpejt që të jetë e mundshme para takimit të Grupit të 
Punës.

Neni 9
Komunikimi

Për të gjitha takimet e Grupit të Punës, koordinatori i Grupit të Punës është i obliguar ta caktojë 
një anëtar të Grupit të Punës që të mbajë shënime specifike për takimin, me datën, vendin dhe 
numrin e pjesëmarrësve.

Neni 10
Konfidencialiteti

Të gjitha informatat dhe të dhënat rreth fëmijëve duhet të mbrohen. Për këtë qëllim, të gjitha 
rastet që menaxhohen në Grupin e Punës do të identifikohen me një kod specifik dhe unik për 
secilin nga to. Secili dokument në lidhje me rastet, do të ketë kodin e vet në vend të emrit kur 
përdoret në korrespondencën elektronike apo kur dokumenti i tillë paraqitet jashtë Grupit të 
Punës për mbrojtje të të dhënave dhe për konfidencialitetin. Vetëm anëtarët e Grupit të Punës 
duhet të kenë qasje në dokumentet e ndryshme të Grupit të Punës lidhur me rastet.

Neni 11
Hyrja në Fuqi

Kjo Rregullore e Brendshme hyn në fuqi menjëherë pas aprovimit të saj dhe të nënshkrimit nga 
anëtarët e Grupit të Punës.

Shtojca 2
Manifestimet e Abuzimit

Manifestimet e abuzimit përfshijnë

Abuzimin fizik

•	 Qëllimi me pëllëmbë të dorës
•	 Grushtimi / rrahja
•	 Djegia (p.sh. me cigare)
•	 Kafshimi 
•	 Tërheqja për flokësh
•	 Të goditurit e fëmijës me një objekt
•	 Mbajtja e fëmijës në gjendje apo në 

hapësirë me pozitë të papërshtatshme të 
trupit për një periudhë të gjatë kohore

•	 Detyrimi i fëmijës të punojë në kushte të 
këqija të punës apo të papërshtatshme 
për moshën e fëmijës

•	 Ceremonitë e dëmshme të filluara për dikë 
që është i ri 

•	 Frikësimi (mundet po ashtu të jetë 
emocional)

Abuzimi emocional

•	 Izolimi apo përjashtimi 
•	 Stigmatizimi 
•	 Dështimi për të ofruar ambient përkrahës
•	 Kujdestari(ët) kryesor nuk u përgjigjet 

nevojave emocionale të fëmijëve 
•	 Poshtërimi dhe ngacmimi i vazhdueshëm 

(sikur thirrja me emra që lëndojnë)
•	 Frikësimi
•	 Qortimi, britma, argumentimi dhe ndoshta 

mallkimi i tepruar dhe shpërpjesëtues 
ndaj fëmijëve  

•	 Dhënia e komenteve që tregojnë 
diskriminim apo që poshtërojnë fëmijët

•	 Përhapja e dyshimeve
•	 Kërcënimi

Neglizhimi

•	 Pavëmendja / heqja e përkujdesjes përkundër burimeve në dispozicion
•	 Dështimi për t’i mbikëqyrur dhe për t’i mbrojtur fëmijët nga lëndimi

Abuzimi seksual

Përfshirja e fëmijës në aktivitet seksual të cilin ajo/ ai nuk e kupton plotësisht, nuk është në 
gjendje të japë pajtim duke qenë i informuar apo nuk është i përgatitur në aspektin zhvillimor 
për diçka të tillë, si në vijim:

Me kontakt

•	 Puthet apo mbahet në një sjellje seksuale
•	 Preket apo përkëdhelet në zona gjenitale
•	 Detyrohet t’i prekë zonat gjenitale të 

personit tjetër
•	 Detyrohet të kryejë seks oral
•	 Marrëdhënie në vaginë apo anale 
•	 Penetrim vaginal apo anal me objekt apo 

gisht
•	 Incest
•	 Seks me kafshë

Pa kontakt

•	 Thirrje të pahijshme/ vërejtje të pahijshme 
në kompjuter apo në shënime të shkruara

•	 Seks virtual
•	 Kërkesë seksuale ‘online’
•	 Soditja
•	 Ekspozuar apo fotografuar për pornografi
•	 Pyetjet apo komentet seksualisht të 

bezdisshme
•	 Detyrimi për të masturbuar apo për t’i 

detyruar të tjerët të masturbojnë
•	 Ekspozim i pahijshëm

Shtojca 3
Shenjat & Simptomat e Abuzimit të 
Mundshëm

Shenjat & Simptomat e Abuzimit të Mundshëm

Abuzimi fizik:

Indikatorët fizikë 
përfshijnë

•	 Mavijosjet apo shenjat e dyshimta në pjesët e trupit që nuk 
lëndohen lehtë përmes lojës normale; vërehen pasi fëmija nuk 
është parë për një kohë apo pas fundjavës 

•	 Tërheqja e veshit apo djegiet nga uji i nxehtë
•	 Djegiet nga cigaret, veçanërisht në gjuhë, pëllëmbë, këmbë, 

shpinë apo prapanicë.
•	 Djegiet që ngjasojnë në format e objekteve psh. elemente 

elektrike, poçe elektrike, hekura për hekurosje, zjarre elektrike
•	 Frakturat e pasqaruara / të shumëfishta, eshtrat e thyer apo 

ndrydhjet
•	 Foshnjat që nuk janë të lëvizshme me fraktura
•	 Gërvishtjet apo çarjet e pasqaruara në dhe rreth:
•	 gojës, buzëve, syve, veshëve, qafës apo organeve gjenitale
•	 Lëndimet e pasqaruara abdominale siç janë ënjtja, të vjellat apo 

gjaku në jashtëqitje apo urinë

Indikatorët në sjellje 
përfshijnë

•	 Fëmija beson se ai / meriton të dënohet
•	 I kujdesshëm dhe syçelë në shoqëri të të rriturve
•	 Ekstremet në sjellje - agresiv apo i tërhequr
•	 Ndryshime të menjëhershme në sjellje
•	 Frika për të shkuar në shtëpi
•	 Pamje të papërqendruara apo të ngrira
•	 Mungesa e ndërveprimit (për foshnjat)
•	 Vetëbesim i ulët
•	 Raporton të jetë lënduar nga prindi(ërit) i tij/ i saj

Sjellja / Qëndrimi i 
Kujdestarit

përfshin

•	 Nuk duket i shqetësuar për lëndimet 
•	 Ofron informata të rreme se si janë shkaktuar plagët
•	 Përdor disiplinë të fortë dhe jo të duhur për fëmijët që sillen keq 

dhe për moshën dhe për nivelin e të kuptuarit të fëmijëve
•	 Ka pritje jorealiste për fëmijët
•	 Ka perceptime negative për fëmijët, konsideron se ata bëjnë 

gjithçka keq
•	 Ai/ ajo ka problem të rëndë të shëndetit mendor që nuk kontrollohet
•	 Nuk është emocionalisht stablil
•	 Keqpërdor alkool dhe substanca të tjera
•	 Rrëfen të jetë abuzuar kur ka qenë fëmijë

Shenjat & Simptomat e Abuzimit të Mundshëm

Abuzimi seksual:

Indikatorët fizikë 
përfshijnë

•	 Akoma vështirësi në ecje apo të ulur
•	 Shtatzënësi
•	 Masturbimi (te fëmijët në moshë të re)
•	 Dhimbje gjatë urinimit apo jashtëqitjes 
•	 Mavijosje, gjakderdhje apo vrragë në organet gjenitale, në vaginë 

apo në anus
•	 Infeksione orale te fëmijët
•	 Sëmundjet seksualisht të transmetueshme te fëmijët dhe tek 

adoleshentët
•	 Loja seksuale
•	 Mungesa e frenimit seksual ndaj të rriturve
•	 Kthimi i urinimit dhe jashtëqitjes së pavullnetshme pasi fëmijët 

kanë arritur kontrollin e këtyre funksioneve trupore

Indikatorët e sjelljes 
përfshijnë

•	 I tërhequr apo haptazi shpreh afeksion për të rriturit dhe/ apo për 
të huajt

•	 Sjellje dhe njohuri jo e duhur seksuale 
•	 Marrëdhënie të këqija me kolegët
•	 Shpesh ikën 
•	 Vetëlëndohet
•	 Abuzon me alkool dhe droga
•	 Ndryshim dramatik në performancë në shkollë; notat në shkollë 

vijnë duke u ulur, mungesa të pajustifikueshme (nëse ndiqet 
shkolla)

•	 Depresiv
•	 Provon të bëjë vetëvrasje 
•	 Tema të këqija apo shqetësuese gjatë gjumit, duke përfshirë: 

ëndrrat e këqija, ankthet, pagjumësinë
•	 Ç’rregullimet në ushqim, bulimia, anoreksia
•	 Vetëbesim i ulët
•	 Mungesa e besimit të të tjerëve
•	 Raporton se ai/ ajo është përzier në aktivitete seksuale pa kufij 

të qartë në mes të sjelljes së duhur të fëmijës dhe / apo të rriturit

Sjellja / Qëndrimi i 
Kujdestarit

përfshin

•	 Prindi/ i rrituri vazhdimisht i jep dhurata një fëmije në familje
•	 Prindi/ i rrituri vuan nga abuzimi me alkool dhe lëndë narkotike 
•	 Prindi/ i rrituri nuk e pranon përgjegjësinë për abuzimin e fëmijës, 

e fajëson për atë fëmijën dhe e lidh atë me sjelljen e fëmijës 
•	 Prindi/ i rrituri ka kontroll të paktë/ të kufizuar në nxitjet/ dëshirat 

e veta
•	 Problemet martesore
•	 Kontrolli i tepërt për lëvizjet e fëmijës, mundësitë për të folur me 

të tjerët apo përzierjen me shokë
•	 Kufijtë në mes të të rriturve dhe të fëmijëve janë të paqartë dhe 

shpesh kalohen
•	 Prindi/ i rrituri është abuzuar seksualisht gjatë vetë fëmijërisë së 

tij/saj



44Kosovë - Protokoll Pune: Puna Ndërsektoriale në Mbrojtje të Fëmijëve

Shenjat & Simptomat e Abuzimit të Mundshëm

Abuzimi emocional:

Indikatorët fizikë 
përfshijnë

•	 Ç’rregullim në të folur apo vonesë për të folur
•	 Zhvillim fizik me vonesë apo pengesë/ nuk ka zhvillim të mirë
•	 Sjellje hiperaktive; hapësirë e kufizuar e vëmendjes
•	 I tërhequr, i shqetësuar, i izoluar
•	 Nuk krijon kontakt me sy
•	 Pamje e papërqendruar apo e ngrirë e fytyrës
•	 Mungesa e emocioneve apo emocionet e përziera
•	 Kërkon vëmendje nga secili / ka nevojë për aprovim të 

vazhdueshëm
•	 Kruan lëkurën e vet derisa ajo të lëndohet apo të rrjedhë gjak
•	 Urinimi dhe jashtëqitja e pavullnetshme
•	 Ankthet

Indikatorët e sjelljes 
përfshijnë

•	 Ç’rregullim në gjumë & në ngrënie
•	 Frikë dhe shqetësim i pazakonshëm
•	 I dëgjueshëm apo pasiv në mënyrë ekstreme
•	 Agresiv
•	 Person që u ngjitet të tjerëve apo nuk i lejon të tjerët të afrohen 

afër atij/ asaj
•	 Fjalëpakë
•	 Beson se të tjerët nuk e pëlqejnë / nuk e duan atë
•	 Jep komente negative rreth tij / saj dhe rreth sjelljes së tij / të saj 

(“Unë kurrë nuk i bëj gjërat si duhet”)
•	 Mungesa e besimit
•	 Beson që ai / ajo duhet të dënohet
•	 Provon të bëjë vetëvrasje apo ka mendime për vetëvrasje 

Shenjat & Simptomat e Abuzimit të Mundshëm

Sjellja/ Qëndrimi i 
Kujdestarit përfshin

•	 E fajëson/ e ngacmon dhe e diskrediton fëmijën
•	 Është i ftohtë dhe tregon distancë dhe nuk tregon afeksion dhe 

ngrohtësi për fëmijën 
•	 Nuk tregon qëndrim apo sjellje pozitive ndaj fëmijës
•	 Paraqet përshkrime apo sqarime negative rreth sjelljes së fëmijës 
•	 Trajton fëmijët në familje në mënyrë të pabarabartë
•	 Nuk është i interesuar për problemet e fëmijës dhe i minimizon 

ato
•	 Ka varësi nga alkooli apo nga substancat 
•	 Prindi/ i rrituri e pranojnë se ata nuk mund të tregojnë afeksion 

pozitiv ndaj fëmijës
•	 Prindi/ i rrituri është në një marrëdhënie abuzive
•	 Nuk është në gjendje të plotësojë nevojat e fëmijëve apo u 

përgjigjet atyre në mënyrë të papajtueshme apo jo të duhur
•	 Prindi/ i rrituri vendos nevojat/ dëshirat e tij/ të saj para atyre të 

fëmijëve 
•	 Jep përgjigje të ashpra dhe / apo shkatërrimtare në kërkesat e 

fëmijëve 
•	 Kërcënon dhe frikëson fëmijët 
•	 Kërcënon fëmijën me përzënien e tij / të saj apo me dënime të 

rënda 
•	 Nuk është i vetëdijshëm për nevojat elementare të fëmijëve dhe 

beson se fëmija mund t’i plotësojë vetë nevojat e tij / të saj 
•	 Beson se fëmija është përgjegjës për reagimet negative të 

prindit/ të rriturit
•	 Impulsiv dhe i paaftë të veprojë në pajtim me përgjigjet e tij / të 

saj ndaj fëmijës
•	 Fajëson fëmijët për problemet e tij/ të saj
•	 Ndihet jashtë kontrollit, nuk ka rrjete për përkrahje apo shkathtësi 

për të kopjuar

Neglizhimi:

Indikatorët fizikë 
përfshijnë

•	 Nën peshë apo i shkurtër për moshën dhe shkallën e tij/ të saj të 
zhvillimit, duke përfshirë të folurit me vonesë

•	 Pengesë në zhvillim të mirë
•	 I kequshqyer apo gjithmonë i uritur
•	 Higjienë ditore e dobët apo mungesë higjiene ditore, i ndyrë, 

kundërmon
•	 I veshur në mënyrë të papërshtatshme me kohën, me kushtet e 

banimit apo me aktivitetin
•	 Mungesë e përkujdesjes mjekësore dhe e medikamenteve nëse 

nevojiten
•	 Mungesa e mbikëqyrjes gjatë lojës, rreth një zjarri të hapur apo 

stufë me dru, afër ujit etj.
•	 Mungesa e kufijve, e rregullave sociale apo e rregullave të 

përgjithshme ditore
•	 Braktisje/ i pashoqëruar
•	 Punë e rëndë

Shenjat & Simptomat e Abuzimit të Mundshëm

Indikatorët e sjelljes 
përfshijnë

•	 Vjedh apo kërkon lëmoshë për ushqim
•	 Shpesh bie në gjumë gjatë ditës
•	 Pjesëmarrje e kufizuar apo e dobët; vjen vonë, del herët
•	 Duket i dëshpëruar, i vetmuar dhe i palumtur
•	 Vështirësi për të bërë dhe për të mbajtur miq
•	 Hezitues për të biseduar rreth jetës në shtëpi 
•	 Probleme në sjellje
•	 Kërkon shoqërimin apo lavdërimin nga i rrituri
•	 Ka problem me ligjin
•	 Përdorim i drogës apo i alkoolit
•	 Nevojë jo e duhur në rrethanat e dhëna për afeksion, për t’iu 

ngjitur dikujt apo për ta prekur dikë
•	 Merr përgjegjësitë e të rriturve
•	 Murmuron, vajton apo këndon
•	 Sillet vërdallë rreth shkollës apo qendrave të tjera
•	 Ka mendim apo ka tentuar të bëjë vetëvrasje
•	 Sjellje e prapambetur, sikur thithja e gishtave të tij / të saj, 

jashtëqitje dhe urinim i pavullnetshëm

Sjellja / Qëndrimi i 
Kujdestarit

përfshin

•	 Prindi/ i rrituri ka sëmundje apo paaftësi kronike
•	 Prindi/ i rrituri është depresiv apo në shkallë për të bërë vetëvrasje 
•	 Prindi/ i rrituri tregon pak mirëkuptim për nevojat e fëmijëve apo 

se si ai/ ajo mund t’i plotësojë ato
•	 I vendos ndjenjat e tij / të saj para atyre të fëmijëve
•	 Prindi/ i rrituri kishte një fëmijëri të çrregulluar apo ka qenë i 

neglizhuar si fëmijë
•	 Vuan nga një sëmundje mendore apo paaftësi mendore
•	 Abuzon me alkool dhe droga

Shtojca 4
Fazat e Rëndësishme Zhvillimore Normale
Ndonëse secili fëmijë është i veçantë si individ dhe do të zhvillohet në kohë pak të ndryshme, 
shumica e fëmijëve në kushte normale arrijnë fazat e caktuara kryesore zhvillimore në kohë të 
ngjashme. Këto shpesh quhen faza zhvillimore. Megjithëse dështimi për t’i njohur fazat zhvillimore 
nuk paraqet domosdoshmërisht një shqetësim, nëse faza është vonuar shumë (për disa muaj) 
apo ku faza të shumta mungojnë, ajo mund të jetë indikator se ka arsye për shqetësim - ose 
sepse fëmija ka nevoja të veçanta dhe ka nevojë për përkrahje shtesë ose sepse ata janë duke 
u abuzuar/ duke u neglizhuar dhe dështimi për ta njohur fazën zhvillimore paraqet një simptom.

Padyshim se shumë nga shkathtësitë varen nga ajo nëse fëmijët janë në një ambient ku ata 
përkrahen dhe mësohen, për shembull për lexim. Në tabelën më poshtë janë përmbledhur 
fazat kryesore nëpër të cilat mund të pritet të kalojnë fëmijët, duke supozuar se atyre u ofrohet 
përkrahja e nevojshme.

Fazat kryesore zhvillimore

Foshnjëria - 
deri në 2 vjeç

•	 Shfaq buzëqeshjen në shoqëri të dikujt 
•	 Rrotullohet vetë 
•	 Është në gjendje të ulet vetë, pa ndihmë 
•	 Belbëzimi 
•	 Dalja e dhëmbit të parë 
•	 E vendos veten në pozitë më këmbë 
•	 Ecën duke u mbajtur për ndonjë gjësend (p.sh. dorë) 
•	 Thotë, për shembull, fjalët nënë dhe baba, duke përdorur fjalët në 

mënyrë jo të duhur 
•	 Është në gjendje të pijë nga filxhani 
•	 E kupton fjalën “JO” dhe do të ndalë aktivitetin si përgjigje ndaj kësaj 
•	 Ecën pa ndihmë
•	 Përdor deri në 8 fjalë dhe kupton komandat e thjeshta 
•	 Fillon të provojë ta ushqejë veten 
•	 Mund t’i përmendë me emër objektet e zakonshme nga fotografia 

dhe t’i tregojë pjesët e trupit 
•	 Imiton të folurit e të tjerëve ‘duke i dhënë jehonë’ fjalës në fund
•	 Është në gjendje ta tregojë emrin 

Fazat kryesore zhvillimore

Fëmijëria e 
hershme 
3 - 6 vjeç

•	 Mëson të kthehet (nëse drejtohet) ndërsa luan me fëmijët e tjerë
•	 Është në gjendje të ushqejë veten me kujdes, me derdhje minimale 
•	 Është në gjendje të vrapojë, të kthehet apo të ecë së prapthi 
•	 Është në gjendje të vizatojë një vijë dhe një rreth (kur i tregohet një) 
•	 Njeh dhe klasifikon ngjyrat në mënyrë të duhur (nëse mësohet)
•	 Vishet vetë apo vetëm me ndihmë minimale 
•	 Mëson të ndajë (pa drejtimin e të rriturve) 
•	 Është në gjendje të vizatojë figurat e ngjitura me 2 deri 3 veçori për 

persona 
•	 Qëndron në një këmbë
•	 E kap një top të fryrë 
•	 I kupton dallimet në konceptet për madhësi 
•	 Pëlqen rimën dhe lojën me fjalë 
•	 Pëlqen të bëjë shumicën e gjërave në mënyrë të pavarur, pa ndihmë 
•	 I kupton konceptet për kohën 
•	 Fillon t’i njohë shkronjat në të shkruar - fillojnë shkathtësitë në lexim 

(nëse mësohen)
•	 Njeh dallimet sipas gjinisë 

Fëmijëria e mesme
7 - 12 vjeç

•	 Kupton dhe është në gjendje të ndjekë drejtimet në sekuencë 
•	 Shkathtësitë e fillimit për sporte ekipore (futboll etj.)
•	 E humb dhëmbin “e foshnjërisë” dhe dalin dhëmbët e përhershëm 
•	 Organizon rutinën e zakonshme për aktivitete gjatë ditës 
•	 Shkathtësitë në lexim zhvillohen më tutje (nëse mësohen)
•	 Njohja me shokë fillon të bëhet e rëndësishme 
•	 Vajzat fillojnë të tregojnë rritjen e qimeve të nënsqetullave dhe afër 

organeve seksuale, zhvillimi i gjinjve 
•	 Menstruacioni i parë (periudha e parë menstruale) mund të ngjajë 

te vajzat

Adoleshenca
13 - 18 vjeç

•	 Djemtë tregojnë rritjen e qimeve të nënsqetullave, të gjoksit dhe afër 
organeve seksuale; dhe rritjen e testiseve/ të penisit 

•	 Vajzat tregojnë rritjen e qimeve të nënsqetullave dhe afër organeve 
seksuale, zhvillimin e gjinjve; periudhat menstruale 

•	 Gjatësia e të rriturit, pesha, pjekuria seksuale janë arritur
•	 Kupton konceptet abstrakte 
•	 Pranimi dhe njohja e shokëve është e një rëndësie 
•	 Bën plane konkrete për të ardhmen / për jetën si një i rritur

Shtojca 5:
Procesi i Vlerësimit15

Ky është një hap i madh në menaxhimin e rastit dhe duhet bërë me kujdes. Kjo informatë është 
përfshirë këtu me qëllim që të ndihmohen anëtarët e TMR-së të kuptojnë se si është përfunduar 
vlerësimi.

Në rastet e mbrojtjes së fëmijëve një vlerësim kërkon të identifikojë:

•	 Nevojat e plota të fëmijëve, në lidhje me moshën e tyre dhe me zhvillimin, duke i pasur 
parasysh dimensionet e mirëqenies;

•	 Rreziqet për fëmijët për periudhën afatshkurtër, afatmesme dhe afatgjatë;

•	 Cilësitë e mira dhe burimet e fëmijëve, të familjes dhe të komunitetit.
 
Vlerësimi nuk është i njëjtë si hetimi i cili mund të bëhet nga policia ashtu që i pandehuri të 
mund të ndiqet penalisht. Ky vlerësim kryesisht është i fokusuar në nevojat e fëmijëve (dhe të 
familjeve të tyre) dhe në sigurinë e tyre. 

Vlerësimi duhet të përfundohet brenda 14 ditësh pune nga dita e referimit. 

QPS-ja/PS duhet të koordinojnë dhe ta kryejnë vlerësimin, të përkrahur nga menaxheri për 
menaxhim të rastit/mbikëqyrësi si dhe duke i ndjekur hapat e përcaktuar në procesin e vlerësimit.     

Gjatë procesit të vlerësimit duhet përfshirë fëmijët dhe familjet. Të gjitha agjencive që punojnë 
me fëmijë apo që mund të kenë dijeni për familjen duhet kërkuar të ofrojnë informata me qëllim 
që të shfrytëzohen në procesin e vlerësimit.

Të gjitha vlerësimet duhet t’i ndjekin fazat e njëjta:

 Hapi i Parë Planifikimi i vlerësimit 
 Hapi i Dytë Mbledhja e informatave
 Hapi i Tretë Verifikimi i informatave
 Hapi i Katërt Analiza

HAPI I PARË: PLANIFIKIMI I VLERËSIMIT - Kjo fazë përfshin të vendosurit se çfarë informatash 
nevojiten, kush do t’i marrë ato dhe prej ku dhe kur. Siç është përmendur më herët, në një rast 
të drejtpërdrejtë apo me rrezik të lartë apo ku situata është shumë komplekse, mund të jetë e 
dobishme të thirret së bashku një takim për strategjinë e agjencive të cilat tanimë kanë kontakt 
me familjen për të ndihmuar të planifikohet vlerësimi dhe për t’i ndarë aktivitetet.

HAPI I DYTË: MBLEDHJA E INFORMATAVE - Kjo fazë përfshin mbledhjen e të gjitha informatave 
që mund të jenë të rëndësishme. Ekziston një numër mënyrash të ndryshme që kjo të mund të 
bëhet, duke përfshirë:

15  Vëreni se kjo bazohet në Protokollin e Punës për Menaxhim të Rastit të përgatitur në Shqipëri.

•	 Kontrollin e informatave që gjenden në dosje/ nga raportet e mëparshme;

•	 Intervistat dhe takimet me persona të cilët kanë punuar me familjet;

•	 Intervistat me anëtarët e familjes;

•	 Intervistat me fëmijët;

•	 Intervistat me komunitetin lokal/ me anëtarët e këshillit të fshatit etj.;

•	 Mbikëqyrjet e familjes (të vlerësohet mënyra se si familja është e lidhur në mes vete/ 
dinamika);

•	 Vizitat në familje (të shihet ambienti në shtëpi i fëmijëve).

Konfidencialiteti është vendimtar dhe është e rëndësishme që ata të cilët e bëjnë vlerësimin, të 
mos i ndajnë informatat me të jashtmit apo t’i përhapin me thashetheme! 

HAPI I TRETË: VERIFIKIMI I INFORMATAVE - Shpesh kur bëhet një vlerësim tregohen informata/ 
tregime të ndryshme. Është e rëndësishme të kontrollohen me të tjerët që të sigurohet se 
informatat janë të sakta. Për shembull, nëse prindi thotë se fëmija gjithmonë është sjellë keq, kjo 
do të ishte e dobishme të verifikohet me anëtarët e tjerë të familjes apo nga një OJQ që ka punuar 
me familjen e të konstatohet nëse ata kanë mendim të njëjtë.

HAPI I KATËRT: ANALIZA - Faza e fundit në vlerësim është analiza. Kjo përfshin vlerësimin e të 
gjitha informatave me qëllim që të vendoset lidhur me situatën e fëmijëve dhe rreziqet që ata 
u ekspozohen si dhe që të merret një vendim më rigoroz për shkallën e rreziqeve dhe nevojat e 
fëmijëve. Nganjëherë është vështirë të analizohen informatat dhe në cilin rast ky hap duhet lënë 
për diskutim dhe për t’u arritur pajtim në TMR.

Kur analizohen informatat e marra përmes vlerësimit, nevojat duhen identifikuar më parë 
sesa shërbimet. Për shembull, nevoja është për arsim, shkolla është një shërbim. Kjo është 
vendimtare ashtu që gjatë fazës së planifikimit të mund t’u ofrohet mundësia atyre që përgatisin 
planin për përkujdesje, të mendojnë gjerësisht rreth nevojave që mund të plotësohen. Kjo është 
e rëndësishme në vendet ku burimet janë të kufizuara pasi mund të lehtësojë identifikimin e 
zgjidhjeve kreative, duke përfshirë ato nga komuniteti.

Në kuadër të një vlerësimi gjithëpërfshirës mund të bëhen po ashtu një numër i vlerësimeve 
të fokusuara apo specifike - për shembull, një vlerësim specialistik mjekësor apo një vlerësim i 
fokusuar në nevojat e të mësuarit të fëmijëve i bërë nga një psikolog.

Gjatë gjithë procesit të vlerësimit është esenciale të merret parasysh vazhdimisht rreziku 
për fëmijët - dhe, nëse dalin informata që tregojnë se fëmijët janë në rrezik të lartë apo në 
rrezik të menjëhershëm, atëherë mund të jetë i nevojshëm një veprim urgjent për të qenë 
fëmijët të sigurt derisa bëhet vlerësimi.

Shtojca 6:
Ftesa/Agjenda

•	 Vlërsimi Situatës

•	 Identifikimi dhe Referimi i rasteve për menaxhim në TMR, Prezantimi rastit nga menaxheri 
rastit dhe ndarja e përgjegjësive.

 ο Përshkrimi rastit
 ο Kategorizimi rastit
 ο Plani veprimit

•	 Të tjera

•	 Caktimi i takimit të radhës.

Shtojca 7:
Forma e Raportimit/Proces-Verbali i Takimit 
të TMR-së

Logo e Komunës Përkatëse

Emri dhe mbiemri i klientit: ____________________________________

Referuar nga (menaxheri i rastit): _______________________________

Rast i rrezikut të mesëm        lartë

Data e mbajtjes së TMR (Tryeza për Menaxhimin e Rasteve) __________________________

Informata rreth rastit / Vlerësimi i rastit nga ZSHS
______________________________________________________________________
______________________________________________________________________
______________________________________________________________________
______________________________________________________________________

Veprimet e ndërrmara nga menaxheri i rastit (QPS)
______________________________________________________________________
______________________________________________________________________
______________________________________________________________________
______________________________________________________________________

Përshkrimi i rastit gjatë takimit (proces-verbal çfarë është diskutuar në takim):
______________________________________________________________________
______________________________________________________________________
______________________________________________________________________
______________________________________________________________________
______________________________________________________________________
______________________________________________________________________
______________________________________________________________________

Plani veprimit i unifikuar
______________________________________________________________________
______________________________________________________________________
______________________________________________________________________
______________________________________________________________________

Rishikimi: (rezultatet nga akterët në bazë të planit të veprimit):
______________________________________________________________________
______________________________________________________________________
______________________________________________________________________
______________________________________________________________________

Mbyllja e rastit
______________________________________________________________________
______________________________________________________________________
______________________________________________________________________
______________________________________________________________________

Data e mbylljes: _________________________________

Personi përgjegjës: _______________________________

Personat pjesëmarrës:

1. ____________________________________

2. ____________________________________

3. ____________________________________

4. ____________________________________

5. ____________________________________

